
  
 
ᐊᕙᑎᓕᕆᔨᒃᑯᑦ 

ᓄᓇᕗᒻᒥ ᐊᑲᐅᖏᓕᐅᕈᑎᖃᓂᕐᒧᑦ ᐊᐅᓚᑕᐅᓂᖓᓄᑦ ᐊᑐᐊᒐᖅ 
 
 
ᐊᑐᐊᒐᕐᒧᑦ ᐅᖃᖅᓯᒪᓂᖓ  
  
 
ᐊᕙᑎᓕᕆᔨᒃᑯᑦ ᑲᔪᖏᖅᓯᒪᔪᑦ ᑖᒃᑯᐊ ᐱᔪᓐᓇᕐᓂᖃᕐᕕᐅᔪᓕᒫᓂᑦ ᐆᒪᔪᕋᓱᕝᕕᐅᕙᑦᑐᓂᑦ ᐊᔭᐅᕆᐊᖅᓯᓗᑎᑦ 
ᐱᓕᕆᐊᕆᔭᕆᐊᖃᖅᑕᒥᓂᒃ ᐱᓕᕆᐊᖑᓗᑎᑦ ᐊᑦᑕᓇᖏᑦᑐᒥᑦ, ᑲᒪᑦᑎᐊᖅᑐᒥᑦ, ᐊᒻᒪ ᐃᑉᐱᒍᓱᑦᑎᐊᖅᑐᖅ ᐃᓄᓐᓄᑦ 
ᓄᓇᕗᒻᒥ, ᐊᒻᒪ ᐆᒪᔪᕐᓂᐊᖅᑏᑦ ᑐᕌᒐᖃᖅᑐᑦ ᑕᐃᒪᓐᓇ ᐃᖅᑲᓇᐃᔮᒥᑦ. ᐊᕙᑎᓕᕆᔨᒃᑯᑦ ᐃᓕᓴᖅᓯᒻᒥᔪᑦᑕᐅᖅ ᑖᓐᓇ 
ᐊᑐᐊᒐᐅᔪᖅ ᐊᑕᖐᔪᒥᑦ ᖃᓄᐃᓕᓯᒋᐊᕈᑎᓕᒫᓂᑦ ᐆᒪᔪᕐᓂᐊᖅᑏᑦ ᐊᑐᓕᕈᓐᓇᖅᑕᖏᑦ.  
  
ᑖᓐᓇ ᐊᑐᐊᒐᐅᔪᖅ ᓱᑭᒧᐊᖅᑎᑦᑎᓂᐊᖅᑐᖅ ᐆᒪᔪᕐᓂᐊᖅᑎᓕᒫᓂᑦ ᐃᖅᑲᓇᐃᔭᖅᑐᑦ ᐊᕙᑎᓕᕆᔨᒃᑯᓐᓄᑦ 
ᐊᔭᐅᕆᐊᖅᓯᓂᕐᒥᑦ ᖃᖓᒃᑯᑦ ᓈᒻᒪᒻᒪᖔᖅ, ᐊᒻᒪ ᐊᑐᖅᑕᐅᔭᕆᐊᓕᓐᓂᖅ ᐊᑐᕐᓗᑎᑦ ᓈᒻᒪᒋᔭᐅᔪᓂᑦ ᐊᔭᐅᕆᐊᖅᓯᓂᕐᒧᑦ 
ᐆᒪᔪᓕᕆᓂᕐᒧᑦ ᐃᖅᑲᓇᐃᔮᖏᓐᓄᑦ.  
  
ᓄᓇᕗᒻᒥ ᐆᒪᔪᓕᕆᓂᕐᒧᑦ ᐊᑲᐅᖏᓕᐅᕈᑎᖃᖅᑐᓂᑦ ᐊᐅᓚᑦᑎᓂᕐᒧᑦ ᐊᑐᐊᒐᖅ ᐃᓕᓴᖅᓯᒻᒥᔪᑦᑕᐅᖅ ᑖᒃᑯᐊ 
ᐆᒪᔪᕐᓂᐊᖅᑏᑦ ᐃᓄᑑᓪᓗᑎᑦ ᐃᖅᑲᓇᐃᔭᒐᔪᑦᑐᑦ. ᑕᐃᒪᐃᓐᓂᖓᓄᑦ, ᑖᓐᓇ ᐊᑐᒐᖅ ᐱᓕᕆᐊᖃᖅᑐᖅ ᐊᔾᔨᐅᖏᑦᑐᓂᑦ 
ᐅᖃᖅᓯᒪᔪᓂᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ ᐊᑲᐅᖏᓕᐅᕈᑎᖃᓂᕐᒧᑦ ᐊᑐᐊᒐᖅ ᐊᑐᖅᑕᐅᓕᕋᔭᖅᑐᒥᑦ ᐃᓄᑑᔪᒧᑦ 
ᐃᖅᑲᓇᐃᔭᖅᑐᑐᐊᒧᑦ ᐆᒪᔪᕐᓂᐊᖅᑎᒥᑦ ᐃᖅᑲᓇᐃᔮᖓᓂᑦ ᐱᓕᕆᐊᖃᖅᑎᓪᓗᒍ, ᐃᖅᑲᓇᐃᔭᕐᕕᖓᓂᑦ, ᑖᓐᓇ 
ᐆᒪᔪᕐᓂᐊᖅᑎᐅᔪᖅ ᐊᑦᑕᓇᐃᖅᓯᒪᓂᐊᕐᒪᑦ.  
  
ᑖᓐᓇ ᐊᑐᐊᒐᖅ ᐃᓚᓐᓇᑯᓗᒋᔭᖓ ᐊᖏᓂᖅᓴᐅᔪᒥᑦ ᐃᓕᓐᓂᐊᑎᑦᑎᓂᕐᒧᑦ ᐱᓕᕆᐊᓂᑦ ᓇᓗᓇᐃᖅᓯᔪᑦ 
ᐋᔩᖃᑎᒌᓐᓂᕐᒥᑦ, ᓂᓐᖓᐅᑎᓇᑎᑦ ᐊᑲᐅᖏᓕᐅᕈᑎᒥᑦ ᐊᐅᓚᑦᑎᓂᖅ ᐊᒻᒪ ᐊᓯᐊᒎᖓᕈᑎᔅᓴᐃᑦ ᐊᑲᐅᖏᓕᐅᕈᑎᓄᑦ 
ᐊᑐᖅᑕᐅᔪᓐᓇᖅᑐᑦ ᖃᓄᐃᓕᓯᒋᐊᓚᐅᖅᑎᓐᓇᒋᑦ ᐊᐅᓚᑦᑎᔾᔪᑏᑦ..  
  
1.0 ᐱᔾᔪᑎᖓ  
  

1. ᐱᔾᔪᑎᒋᔭᖓ ᑖᔅᓱᒧᖓ ᐊᑲᐅᖏᓕᐅᕈᑎᓄᑦ ᐊᐅᓇᑦᑎᓂᕐᒥᑦ ᐊᑐᐊᒐᖅ ᐅᑯᐊᖑᔪᑦ:  
  

(i) ᓴᐳᔾᔨᓂᖅ ᐊᑦᑕᓇᐃᖅᓯᒪᑎᑦᑎᓂᕐᒥᑦ ᐆᒪᔪᕐᓂᐊᖅᑎᓕᒫᓂᑦ ᐊᒻᒪ ᑕᖅᑲᑦᑯᐊᑐᐃᓐᓇᐃᑦ ᐃᓄᐃᑦ;  
 

(ii) ᐃᑉᐱᒍᓱᑦᑎᐊᕐᓂᖅ ᐊᒻᒪ ᑭᐅᖃᑦᑕᕐᓂᖅ ᓈᒻᒪᑦᑐᓂᑦ ᑎᑭᑦᑎᒧᒧᑦ, ᓄᓇᕗᒻᒥ, ᐊᓱᑦ ᐆᒪᔪᕐᓕᐊᖅᑏᑦ 
ᐃᓄᑑᓪᓗᑎᑦ ᐃᖅᑲᓇᐃᔭᖃᑦᑕᖅᑐᑦ ᐊᒻᒪ ᐱᓕᕆᐊᖃᕆᐊᖃᖅᐸᑦᑐᑦ ᖁᑭᐅᑎᓕᕆᓂᕐᒥᑦ ᐃᓄᓐᓂᑦ 
ᖃᑭᐅᓯᔭᖅᑐᓂᑦ;   

 
(iii) ᓴᐳᔾᔨᓂᑦ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪ ᐊᕙᑎᓕᕆᓂᒃᑯᓐᓂᑦ ᐸᓯᔭᐅᔪᓐᓇᕐᓂᖏᓐᓄᑦ ᐱᔾᔪᑎᖃᖅᑐᓂᑦ 

ᐊᔭᐅᕆᐊᖅᓯᓂᕐᒥᑦ ᐊᑐᕐᓂᕐᒥᑦ ᐆᒪᔪᕐᓂᐊᖅᑎᒧᑦ, ᐊᒻᒪ ᖃᓄᐃᓕᔭᐅᔪᓐᓇᕐᓂᖏᑦ ᒪᔪᕐᓂᐊᖅᑎᐅᔪᖅ 
ᑐᖁᑕᐅᓐᓂᕈᓂ ᐋᓐᓂᕐᓂᕈᓂᓘᓐᓃᑦ ᐱᓕᕆᐊᖃᖅᑎᓪᓗᒍ ᐃᖅᑲᓇᐃᔮᒥᓂᒃ ᐊᖏᖅᑕᐅᓯᒪᔪᑦ ᐅᕙᓂ 
ᐊᑐᐊᒐᕐᒥᑦ;    

 
(iv) ᓴᐳᔾᔨᓂᖅ ᐆᒪᔪᕐᓂᐊᖅᑎᓕᒫᓂᑦ ᐃᒻᒥᒃᑯᑦ ᐸᓯᔭᔅᓴᐅᔪᓐᓇᕐᓂᖏᑦ ᐱᔾᔪᑎᖃᖅᑐᓂᑦ ᐊᔭᐅᕆᐊᖅᓯᓂᕐᒥᑦ;  



 
(v) ᓇᓗᓇᐃᖅᓯᓯᒪᓗᑎᑦ ᑖᒃᑯᐊ ᐊᕙᑎᓕᕆᔨᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᑦ (GN) ᐃᑲᔪᖅᓱᐃᓂᐊᖅᑐᑦ 

ᖃᓄᐃᓕᔭᐅᒋᐊᕐᓕᕈᑎᑦ ᑕᕝᕙᓂ ᐊᑐᐊᒐᕐᒥᑦ ᐊᑐᖅᑕᐅᖁᔭᐅᔪᒥᑦ.  
 

(vi) ᐊᑐᓐᖏᓐᓇᓱᓐᓂᖅ ᐊᔭᐅᕆᐊᖅᓯᓂᕐᒥᑦ, ᐊᒻᒪ ᐊᔭᐅᕆᐊᖅᓯᑲᓐᓂᖅᑐᑦ ᑐᑭᒧᐊᖅᑕᖓᓂᑦ 
ᐊᔭᐅᖅᑕᐅᒋᐊᕈᓐᓇᕐᓗᑎᑦ ᒪᓕᒐᐅᔪᑦ ᐊᒻᒪ ᒪᓕᑦᑕᐅᔭᕆᐊᓖᑦ ᓄᓇᕗᑦ ᒐᕙᒪᒃᑯᑦ ᑲᒪᒋᔭᕆᐊᖃᖅᑕᖓ.  

 
(vii) ᐃᑲᔪᖅᓱᐃᔪᖅ ᒫᓐᓇᐅᔪᒥᑦ ᐃᓕᓐᓂᐊᑎᑦᑎᓂᕐᒥᑦ ᐊᒻᒪ ᐊᓯᖏᓐᓂᑦ ᐊᔪᖏᓐᓂᖃᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 

ᐊᑐᐃᓐᓴᐅᑎᑕᐅᔪᑦ ᓄᓇᕗᒻᒥ ᐆᒪᔪᕐᓂᐊᖅᑎᓕᒫᓄᑦ, ᓈᒻᒪᑦᑐᓂᑦ ᖃᐅᔨᒪᓂᖃᕐᓂᐊᕐᒪᑕ ᐊᒻᒪ 
ᐃᖅᑲᓇᐃᔭᐅᑎᖏᓐᓂᑦ ᒪᓕᑦᑐᓂᑦ ᑐᕌᖅᑐᓂᑦ ᐋᖅᑭᒍᑎᖃᓂᕐᒥᑦ ᐊᑯᐅᖏᓕᐅᕈᑎᐅᔪᒥᑦ ᐊᔭᐅᕆᐊᖅᓯᓂᐅᔪᖅ 
ᐱᑕᖃᕆᐊᖃᖅᑐᒥᓂᐅᒐᓗᐊᖅᑎᓪᓗᒍ..  

 
(viii) ᐊᔭᐅᕆᐊᖅᓯᓂᐅᔪᖅ ᐊᓯᐊᒎᕈᑎᖃᖏᑉᐸᑦ ᐊᔭᐅᕆᐊᖅᓯᓂᕐᒥᑦ ᖃᓄᐃᓕᖓᓂᐅᔪᓂᑦ, ᑖᓐᓇ ᐊᑐᐊᒐᖅ 

ᑐᑭᒧᐊᖅᑎᑦᑎᔪᖅ ᐆᒪᔪᕐᓂᐊᖅᑎᓂᑦ ᑭᔾᓕᒋᔪᓐᓇᖅᑕᖏᑦ ᐊᔭᐅᕆᐊᖅᓯᓂᕐᒥᑦ ᑎᑭᓯᒪᓪᓗᑎᑦ ᐊᒻᖅᒪ 
ᖃᓄᐃᓕᖓᓂᕆᔭᕆᐊᖃᖅᑕᖓ ᓇᓗᓇᐃᖅᑎᑕᐅᔪᑦ ᐅᕙᓂ ᐃᓗᐊᓂ.  

 
(ix) ᐆᒪᔪᕐᓂᐊᖅᑏᑦ ᖃᓄᐃᓕᓯᒍᓐᓇᖅᑎᑕᐅᓂᖏᑦ ᐃᓱᒪᖅᓲᑎᖏᑦ ᓇᓗᓇᐃᖅᑕᐅᔪᑦ, ᑐᓐᖓᓂᖃᖅᑐᖅ 

ᖃᓄᐃᓐᓂᕆᔭᖓᓂᑦ, ᓈᒻᒪᒃᑲᓗᐊᕐᒪᖔᖅ ᐊᑲᐅᖏᓕᐅᕈᑎᓄᑦ ᐊᐅᓚᑦᑎᓂᕐᒥᑦ, ᐊᒻᒪ ᐱᔪᓐᓇᖅᑎᑕᐅᓗᑎᑦ 
ᐆᒪᔪᕐᓂᐊᖅᑏᑦ ᓈᒻᒪᑦᑐᓂᑦ ᖃᓄᐃᓕᓯᒋᐊᕐᓂᖏᓐᓄᑦ, ᐱᖃᓯᐅᑎᓗᓂ ᐱᖃᑕᐅᔪᓐᓃᕐᓂᖅ, ᖃᓄᐃᓐᓂᕆᔭᖓ 
ᐊᑦᑕᓇᖅᑐᒦᑎᑦᑎᑉᐸᑦ ᐃᓅᓯᖓᓂᑦ ᐅᕝᕙᓘᓐᓃᑦ ᐋᓐᓂᖅᑕᐅᓂᖓᓄᑦ, ᐃᓚᒋᔭᐅᔪᖅ ᐃᓄᓐᓂᑦ, ᐅᕝᕙᓘᓐᓃᑦ 
ᐊᑲᐅᖏᓕᐅᕈᑎᖃᖅᑎᑦᑎᔪᖅ.  

  
 
1.1 ᑐᑭᒋᔭᖏᑦ  
  
1. “ᐊᑲᐅᖏᓕᐅᕈᑎᐅᔪᒧᑦ ᐊᐅᓚᑦᑎᓂᖅ” ᑐᑭᖃᖅᑐᖅ ᖃᓄᐃᑦᑐᑐᐃᓐᓇᕐᒥᑦ ᑎᒥᑎᒍᑦ ᐊᔭᐅᖅᓯᓂᕐᒥᑦ 

ᖃᓄᐃᓘᖅᑕᐅᔪᓂᑦ (ᐱᖃᓯᐅᑎᓪᓗᓂ ᐅᖃᐅᑎᒋᐊᖅᑐᒍ) ᐆᒪᔪᕐᓂᐊᖅᑎᒧᑦ ᐃᖅᑲᓇᐃᔭᖅᑐᒧᑦ.  
  
2. “ᐱᒻᒪᕆᐅᔪᒥᑦ ᒪᓕᒐᕐᒥᑦ ᓯᖁᒥᑦᑎᓂᖅ” ᑐᑭᑲᖅᑐᖅ ᒪᓕᒐᕐᒥᑦ ᓯᖁᒥᑦᑎᔪᑦ ᐊᑦᑕᓇᖅᑐᒦᓕᖅᑎᑦᑎᔪᑦ ᐃᓅᓯᖓᓂᑦ 

ᐆᒪᔪᕐᓂᐊᖅᑏᑦ ᐅᕝᕙᓘᓐᓃᑦ ᑕᖅᑲᒃᑯᐊᑐᐃᓐᓇᐃᑦ ᐃᓗᐃᑦ.  
  
3. “ᓇᓗᓇᐃᖅᑕᐅᓯᒪᔪᖅ ᐊᖏᔪᖅᑳᖅ ᐃᖅᑲᓇᐃᔭᖅᑎ,” ᑐᑭᖃᖅᑐᖅ ᓇᓪᓕᐊᑐᐃᓐᓇᖅ, ᐊᕕᑦᑐᖅᓯᒪᔪᒧᑦ 

ᐊᖏᔪᖅᑳᖅ, ᑐᑭᒧᐊᖅᑎᑦᑎᔨ ᐆᒪᔪᓕᕆᓂᕐᒧᑦ, ᐃᑲᔪᖅᑎᖓ ᒥᓂᔅᑕᐅᑉ ᑐᖏᓕᖓᑕ, ᐅᕝᕙᓘᓐᓃᑦ ᒥᓂᔅᑕᐅᑉ 
ᑐᖏᓕᖓ.  

  
4. ᐊᑐᖅᑕᐅᓂᖓ ᐊᔭᐅᕆᐊᖅᓯᓂᕐᒥᑦ ᐊᖏᓂᖓ:  ᐱᔾᔪᑎᒋᓪᓗᒍ ᑖᓐᓇ ᐊᑐᐊᒐᐅᔪᖅ ᐊᑐᕐᓂᖅ ᐊᔭᐅᕆᐊᖅᓯᓂᕐᒥᑦ 

ᐊᖏᓂᖓ ᓇᓗᓇᐃᖅᑕᐅᔪᖅ ᐊᖏᓂᕆᔪᓐᓇᖅᑕᖓᓂᑦ ᖃᓄᐃᓕᖓᓂᖓᓂᑦ ᐆᒪᔪᕐᓂᐊᖅᑎᐅᔪᖅ 
ᐊᔭᐅᖅᓯᒋᐊᖅᑎᓪᓗᒍ ᒪᓕᒐᕐᒥᑦ  

  
  
 
2.0 ᐋᖅᑭᒃᓯᒪᓂᖓ  
  
2.1 ᐊᑐᐊᒐᓪᓗᐊᑕᐃᑦ  
  
ᖃᓄᐃᑦᑐᑦ ᐊᑲᐅᖏᖕᓕᐅᕈᑎᐅᔪᒥᑦ ᐊᐅᓚᑦᑎᓂᕐᒥᑦ ᓈᒻᒪᑉᐸᑦ?  

ᐊᔭᑎᓕᕆᔨᒃᑯᑦ ᐊᑐᖃᑦᑕᖅᑐᑦ ᒪᓕᑦᑐᑎᑦ ᒪᓕᑦᑕᐅᒐᔪᑦᑐᓂᑦ ᐊᒻᒪ ᒫᓐᓇᐅᔪᒥᑦ ᑲᓇᑕᒥ ᒪᓕᒐᕐᔪᐊᒥᑦ 
ᓇᓗᓇᐃᖅᓯᓪᓗᑎᑦ ᖃᓄᐃᑦᑐᑦ ᐊᒻᒪ ᓈᒻᒪᖏᑦᑐᑦ ᐊᑲᐅᖏᓕᐅᕈᑎᐅᔪᒧᑦ ᐊᐅᓚᑦᑎᓂᕐᒥᑦ ᒪᓕᑦᑕᐅᔪᓐᓇᖅᑐᑦ 
ᐆᒪᔪᕐᓂᐊᖅᑎᓄᑦ. ᑲᓇᑕᒥᐅᑕᓄᑦ ᐱᔪᓐᓇᐅᑏᑦ ᐃᓱᒪᖅᓲᑏᓪᓗ, ᐱᕋᔭᓂᕐᒧᑦ ᒪᓕᒐᐃᑦ, ᐊᒻᒪ ᐊᒥᓱᒐᓚᐅᑦ 



ᐃᖅᑲᖅᑐᐃᕕᒃᑯᓐᓂᑦ ᐃᓱᒪᓕᐅᖅᑕᐅᔪᑦ ᑐᓐᖓᓂᖃᑦᑎᐊᖅᑐᒥᑦ ᓄᖅᑲᐅᓯᕐᓗᑎᑦ ᐱᔾᔪᑎᖃᖅᑐᓂᑦ ᐊᑐᖅᑕᐅᓂᖓᓄᑦ 
ᓈᒻᒪᑦᑐᒥᑦ ᐊᑲᐅᖏᓕᐅᕈᑎᐅᔪᒧᑦ ᐊᐅᓚᑦᑎᓂᕐᒥᑦ, ᐆᒪᔪᕐᓂᐊᖅᑎᐅᔪᖅ ᐊᔭᐅᖅᓯᒋᐊᕈᓐᓇᖅᑐᖅ 
ᑭᓪᓕᖃᖅᑎᑕᐅᔪᓂᑦ ᐅᑯᓂᖓ ᐱᔾᔪᑎᖃᖅᑐᑎᑦ:  

1. ᐊᔭᐅᕆᐊᖅᓯᓂᐅᐃᔪᖅ ᐊᑐᖅᑕᐅᔭᕆᐊᖃᖅᑎᑕᐅᔪᖅ ᐱᔾᔪᑎᒋᓪᓗᒍ ᖃᓄᐃᓕᓯᒋᐊᓂᕐᒥᑦ 
ᐱᑕᖃᕆᐊᖃᖅᑎᑕᐅᔪᑦ ᐱᔪᓐᓇᖅᑎᑕᐅᔪᕐᓘᓐᓃᑦ ᒪᓕᒐᖅᑎᒍᑦ ᐊᐅᓚᑦᑎᓂᕐᒥᑦ 
ᐊᔭᐅᕆᐊᖅᓯᓂᕐᒥᓘᓐᓃᑦ ᒪᓕᒐᕐᒥᑦ, ᐅᕝᕙᓘᓐᓃᑦ  

2. ᐊᔭᐅᕆᐊᖅᓯᓂᐅᐃᔪᖅ ᐊᑐᖅᑕᐅᔭᕆᐊᖃᖅᑎᑕᐅᔪᖅ ᐱᒻᒪᕆᐅᔪᒥᑦ ᐱᕋᔭᓚᐅᖏᓐᓂᖓᓂᑦ, 
ᐅᕝᕙᓘᓐᓃᑦ  

3. ᐊᔭᐅᕆᐊᖅᓯᓂᐅᐃᔪᖅ ᐊᑐᖅᑕᐅᔭᕆᐊᖃᖅᑎᑕᐅᔪᖅ ᐃᒻᒥᓂᒃ ᓴᐳᔾᔨᓂᕐᒧᑦ ᐅᕝᕙᓘᓐᓃᑦ ᐃᓄᒻᒥᑦ 
ᐆᒪᔪᕐᓂᐊᖅᑎᒧᑦ ᓴᐳᒻᒥᔭᐅᔪᖅ, ᐅᑯᓂᖓ ᐱᑕᖃᕐᓗᓂ:   

(i) ᐆᒪᔪᕐᓂᐊᖅᑎ ᓲᖑᔭᕆᐊᖃᖏᑦᑐᖅ ᐅᕝᕙᓘᓐᓃᑦ ᐊᑲᐅᖏᑦᑐᒥᑦ ᖃᐅᔨᒪᓪᓗᓂ 
ᑲᒪᒋᓇᓱᐊᕐᓇᒍᓗ ᐱᓕᕆᐊᕆᔭᕆᐊᖃᖅᑕᖓᓂᑦ, ᐊᒻᒪ  

(ii)  ᐆᒪᔪᕐᓂᐊᖅᑎᐅᔪᖅ ᓱᓕᑦᑎᐊᖅᑐᒥᑦ ᐅᑉᐱᕈᓱᒋᐊᓕᒃ ᐊᔭᐅᖅᓯᒋᐊᕆᐊᖃᕐᓗᓂ ᐊᒻᒪ 
ᓈᒻᒪᑦᑐᒥᑦ, ᐊᒻᒪ  

(iii) ᐆᒪᔪᕐᓂᐊᖅᑎ ᐊᔅᓱᕈᓗᐊᕆᐊᖃᖏᑦᑐᖅ ᐊᔭᐅᕆᐊᖅᓯᓂᕐᒥᑦ, ᐊᒻᒪ  

(iv) ᐆᒪᔪᕐᓂᐊᖅᑎ ᑐᖁᑦᑎᔭᕆᐊᖃᖏᑦᑐᖅ ᐅᕝᕙᓘᓐᓃᑦ ᖃᓄᐃᓘᓂᕐᒧᑦ ᑐᖁᑎᑦᑎᔪᕐᓇᖅᑐᓂᑦ.  

 

ᐅᕙᓂ ᐊᑐᐊᒐᕐᒥᑦ ᐋᓐᓂᖅᓯᔪᒥᑦ ᐊᔭᐅᕆᐊᖅᓯᓂᖅ ᐃᓱᒪᒋᔭᐅᓂᐊᖅᑐᖅ ᐱᓗᐊᖅᑐᓂ ᐊᒻᒪ ᓈᒻᒪᒋᔭᐅᒐᓂ 
ᐊᒻᒪ ᑐᑭᓯᔭᐅᔪᖅ ᐋᓐᓂᖅᓯᔪᒥᑦ ᐊᔭᐅᕆᐊᖅᓯᓂᕐᒥᑦ ᐱᕋᔭᓐᓂᒃᑯᑦ ᐱᓕᕆᐊᖑᔪᓐᓇᖅᑐᖅ 
ᐊᔭᐅᕆᐊᖅᓯᔪᒧᑦ.   

ᑲᓇᑕᒥ ᐱᕋᔭᓂᕐᒧᑦ ᒪᓕᒐᐃᑦ ᓇᓗᓇᐃᖅᓯᔪᑦ ᐋᓐᓂᖅᓯᓂᕐᒥᑦ ᐊᔭᐅᕆᐊᖅᓯᓂᕐᒥᑦ ᑭᓇᑐᐃᓐᓇᕐᒥᑦ 
ᑲᓇᑕᒥᐅᑕᐅᒥᑦ ᐱᖃᓯᐅᑎᓪᓗᑎᑦ ᐆᒪᔪᕐᓂᐊᖅᑏᑦ ᐅᑯᓂᖓ ᒪᓕᓐᓂᖃᖅᑐᑎᑦ:  

(i) ᐆᒪᔪᕐᓂᐊᖅᑎ ᐅᑉᐱᕈᓱᒃᑯᓂ ᓈᒻᒪᒋᔭᐅᔪᓂᑦ ᑐᓐᖓᓂᖃᖅᑐᓂᑦ ᐋᓐᓂᖅᓯᓂᒃᑯᑦ 
ᐊᔭᐅᖅᓯᒋᐊᕆᐊᖃᖅᑐᓂ ᓴᐳᔾᔨᓗᓂ ᐆᒪᔪᕐᓂᐊᖅᑎᐅᑉ ᐃᓅᓯᖓᓂᑦ; ᐅᕝᕙᓘᓐᓃᑦ  

(ii) ᐋᓐᓂᖅᓯᓂᒃᑯᑦ ᐊᔭᐅᖅᓯᒋᐊᕐᓂᑦ ᐊᑐᖅᑕᐅᔭᕆᐊᖃᕈᓂ ᐃᓅᓯᕐᒥᑦ ᓴᐳᒻᒥᔾᔨᓗᓂ 
ᐊᒻᒪ/ᐅᕝᕙᓘᓐᓃᑦ ᐊᑦᑕᓇᖅᑕᐃᓕᑎᑦᑎᓂᕐᒥᑦ ᐊᓯᖓᓂᑦ ᐃᓄᒻᒥᑦ; ᐅᕝᕙᓘᓐᓃᑦ  

  

 

2.2 ᐊᐅᓚᓂᖏᓐᓄᑦ ᑭᓪᓕᖏᑦ  
  
ᐅᓇ ᐊᑐᐊᒐᖅ ᑐᑭᒧᐊᖅᑎᑦᑎᔭᕆᐊᓕᒃ ᐆᒪᔪᕐᓂᐊᖅᑎᓂᑦ ᐅᑯᓂᖓ:  
  

1. ᖃᓄᖅ ᐱᓕᕆᐊᕆᔭᒃᓴᐅᒻᒪᖔᑕ ᐱᓕᕆᐊᖑᒐᔪᑦᑐᑦ:  
  

 a. ᓴᓐᖏᓂᕆᔭᖓ, ᐊᒻᒪ ᖁᕝᕙᓯᓐᓂᖓ ᐃᓕᓐᓂᐊᖅᓯᒪᔭᕆᐊᓕᖓ ᐃᒻᒥᑰᖅᑐᑦ ᐆᒪᔪᕐᓂᐊᖅᑏᑦ  
  
b. ᒫᓐᓇ ᖃᓄᐃᓕᖓᓂᖓ ᐸᓯᔭᒃᓴᐅᔪᖅ  
  
c. ᐱᑕᖃᕈᓂ ᖃᐅᔨᔾᔪᑎᐅᔪᓐᓇᖅᑐᓂᑦ ᐊᖏᓂᖏᑦ ᐊᒻᒪ ᐅᖁᒪᐃᓐᓂᖏᑦ ᐊᔾᔨᒌᖏᓐᓂᖏᑦ  



  
d. ᐃᓅᓯᖓ ᖃᓄᐃᓐᓂᖓ ᐊᒻᒪ ᖃᓄᐃᓕᖓᓂᖓ ᐆᒪᔪᕐᓂᐊᖅᑎᐅᑉ  
  
e. ᐃᓅᓯᖓ ᖃᓄᐃᓐᓂᖓ ᐊᒻᒪ ᖃᓄᐃᓕᖓᓂᖓ ᐸᓯᔭᒃᓴᐅᔪᖅ  
  
f. ᑐᓴᐅᒪᔾᔪᑎᓕᕆᓂᕐᒧᑦ ᐊᑲᐅᖏᓕᐅᕈᑏᑦ  
  
g. ᐱᒻᒪᕆᐅᓂᖓ ᐱᕋᔭᑦᑕᐅᔪᖅ  
  

2. ᖃᓄᖅ ᐆᒪᔪᕐᓂᐊᖅᑏᑦ ᐊᑐᖅᑎᑕᐅᔪᓐᓇᕐᒪᖔᑕ ᐊᑲᐅᖏᓕᐅᕈᑎᓄᑦ ᐊᐅᓚᑦᑎᓂᕐᒧᑦ ᐃᖅᑲᓇᐃᔮᖏᑎᒍᑦ; ᐊᒻᒪ  
  
3. ᖃᓄᖅ ᐆᒪᔪᕐᓂᐊᖅᑏᑦ ᐊᑐᖅᑎᑕᐅᔪᓐᓇᕐᒪᖔᑕ ᐊᑲᐅᖏᓕᐅᕈᑎᓄᑦ ᐊᐅᓚᑦᑎᓂᕐᒧᑦ ᐃᒻᒥᓂᒃ ᓴᐳᒻᒥᓗᑎᑦ, 

ᐃᓄᓐᓂᑦ ᑕᖅᑳᖓᑐᐃᓐᓇᖅ, ᐸᓯᔭᒃᓴᐅᔪᕐ ᓘᓐᓃᑦ  
 
  
2.3 ᐊᑐᐊᒐᐃᑦ ᐊᑐᖅᑕᐅᓂᖓᓄᑦ ᐊᑲᐅᖏᓕᐅᕈᑎᓄᑦ ᐊᐅᓚᑦᑎᓂᕐᒧᑦ ᑭᓇᑐᐃᓐᓇᕐᒧᑦ 

ᐆᒪᔪᕐᓂᐊᖅᑎᒧᑦ ᐃᖅᑲᓇᐃᔭᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ:  
  
 
ᒪᓕᓐᓂᖃᖅᑐᓂ ᑖᔅᓱᒥᖓ ᐊᑐᐊᒐᕐᒥᑦ, ᐆᒪᔪᕐᓂᐊᖅᑎᓕᒫᑦ ᐅᑯᓂᖓ ᐃᓱᒪᒋᔭᖃᓂᐊᖅᑐᑦ ᐊᑐᓚᐅᖏᓂᕐᒥᓂᒃ 
ᐃᓱᒪᖅᓲᑎᖓᓂᑦ ᐊᑐᕆᐊᖃᕐᒪᖔᖅ ᖃᓄᕐᓗ ᐊᑐᕆᐊᖃᕐᒪᖔᖅ ᐊᑲᐅᖏᓕᐅᕈᑎᓄᑦ ᐊᐅᓚᑦᑎᓂᕐᒥᑦ 
ᐊᑐᖅᑕᐅᔪᓐᓇᖅᑐᑦ.  
  
1.  ᓴᖏᓂᖓ ᐊᒻᒪ ᐃᓕᓐᓂᐊᖅᓯᒪᓂᖓ:  
ᑕᕝᕙᓂ ᖃᓄᐃᓐᓂᐅᔪᒥᑦ ᐋᓐᓂᖅᓯᔪᖃᕐᓂᐊᖅᑑᔮᖅᑎᓪᓗᒍ ᖁᕙᓯᑦᑐᓂ, ᐊᒻᒪ ᐆᒪᔪᕐᓂᐊᖅᑎᐅᔪᖅ ᖃᐅᔨᓴᖅᓯᒪᓪᓗᓂ 
ᐃᓕᓐᓂᐊᖅᓯᒪᓂᖃᖏᑦᑐᖅ ᐅᕝᕙᓘᓐᓃᑦ ᓴᖏᓂᖓ ᓈᒻᒪᖏᑦᑐᖅ ᐊᒻᒪ ᐊᑦᑕᓇᖏᑦᑐᒥᑦ ᐱᓕᕆᐊᕆᓗᒍ 
ᖃᓄᐃᓘᕐᓂᐅᔪᖅ, ᑖᓐᓇ ᐆᒪᔪᕐᓂᐊᖅᑎ ᐊᑦᑕᓇᖏᑦᑐᒥᑦ ᐱᖃᑕᐅᒍᓐᓃᕆᐊᓕᒃ ᐊᒻᒪ ᐃᑲᔪᖅᑕᐅᔪᒪᓗᓂ, 
ᓇᓪᓕᐊᓂᑐᐃᓐᓇᖅ ᐊᓯᐊᓂ ᐆᒪᔪᕐᓂᐊᖅᑎᒥᑦ, ᐅᕝᕙᓘᓐᓃᑦ ᐸᓖᓯᒥᑦ, ᐱᓕᕆᐊᕆᒃᑲᓐᓂᓚᐅᕐᓇᒍ ᐸᓯᔭᒃᓴᐅᔪᖅ.  
  
2.  ᒫᓐᓇᐅᔪᒥᑦ ᖃᓄᐃᓕᖓᓂᖓ ᐸᓯᔭᒃᓴᐅᔪᖅ  
ᐃᒪᓐᓇᐃᑎᓪᓗᒍ ᐆᒪᔪᕐᓂᐊᖅᑎᐅᔪᖅ ᖃᐅᔨᓴᖅᓯᒪᓪᓗᓂ ᒫᓐᓇᐅᔪᒥᑦ ᐃᓱᒪᖓᒍᑦ ᐊᒻᒪ/ᐅᕝᕙᓘᓐᓃᑦ ᐃᑉᐱᓐᓂᐊᔭᖏᑦ 
ᐸᓯᔭᒃᓴᐅᔪᒧᑦ ᐊᒻᒪ ᑎᑭᓐᓂᖃᕈᓐᓇᖅᑐᖅ ᐊᑦᑕᓇᖅᑐᒨᕐᓗᓂ, ᐆᒪᔪᕐᓂᐊᖅᑎᐅᔪᖅ ᖁᓚᖏᑦᑎᐊᕋᓗᐊᖅᑎᓪᓗᒍ 
ᐱᓕᕆᐊᕆᔪᓐᓇᕐᓗᒍ ᖃᓄᐃᓘᕐᓂᐅᔪᖅ, ᑕᐃᓐᓇ ᐆᒪᔪᕐᓂᐊᖅᑎᐅᔪᖅ ᐃᒻᒥᓂᒃ ᐲᖅᑎᓪᓗᓂ ᐊᒻᒪ ᐃᑲᔪᖅᑕᐅᔪᒪᓗᓂ, 
ᓇᓪᓕᐊᓂᑐᐃᓐᓇᖅ ᐊᓯᐊᓂ ᐆᒪᔪᕐᓂᐊᖅᑎᒥᑦ, ᐅᕝᕙᓘᓐᓃᑦ ᐸᓖᓯᒥᑦ, ᐱᓕᕆᐊᕆᒃᑲᓐᓂᓚᐅᕐᓇᒍ ᐸᓯᔭᒃᓴᐅᔪᖅ..  
  
3.  ᐊᖏᓂᖓ ᐊᒻᒪ ᐅᖁᒪᐃᓐᓂᖓ ᐊᑲᐅᖏᓕᐅᕈᑎᐅᔪᑦ  
ᐋᓐᓂᖅᓯᓂᕐᒧᑦ ᖃᓄᐃᓂᐊᓂᕆᔭᖓ ᖁᕙᓯᑉᐸᑦ, ᐊᒻᒪ ᐆᒪᔪᕐᓂᐊᖅᑎᐅᔪᖅ ᖃᐅᔨᓴᖅᓯᒪᔪᖅ ᐊᑲᐅᖏᓕᐅᕈᑎᐅᔪᓂᑦ 
ᐊᖏᓂᖓᓂᑦ ᐊᒻᒪ ᐅᖁᒪᐃᓐᓂᖓᓂᑦ ᐸᓯᔭᔅᓴᐅᔪᖅ ᐆᒪᔪᕐᓂᐊᖅᑎᐅᔪᖅ ᓵᓚᐅᔪᓐᓇᖅᑐᖅ ᐊᒻᒪ/ᐅᕝᕙᓘᓐᓃᑦ 
ᐋᓐᓂᕐᓗᓂ, ᑖᓐᓇ ᐆᒪᔪᕐᓂᐊᖅᑎ ᐊᑦᑕᓇᖏᑦᑐᒥᑦ ᐱᖃᑕᐅᒍᓐᓃᕆᐊᓕᒃ ᐊᒻᒪ ᐃᑲᔪᖅᑕᐅᔪᒪᓗᓂ, ᓇᓪᓕᐊᓂᑐᐃᓐᓇᖅ 
ᐊᓯᐊᓂ ᐆᒪᔪᕐᓂᐊᖅᑎᒥᑦ, ᐅᕝᕙᓘᓐᓃᑦ ᐸᓖᓯᒥᑦ, ᐱᓕᕆᐊᕆᒃᑲᓐᓂᓚᐅᕐᓇᒍ ᐸᓯᔭᒃᓴᐅᔪᖅ.  
  
4.  ᖃᓄᐃᓐᓂᕆᔭᖓ ᐃᓅᓯᖓ ᑎᒥᖓ ᐊᒻᒪ ᖃᓄᐃᓐᓂᖓ ᐆᒪᔪᕐᓂᐊᖅᑎᐅᑉ  
ᐋᓐᓂᖅᓯᓂᕐᒧᑦ ᖃᓄᐃᓂᐊᓂᕆᔭᖓ ᖁᕙᓯᑉᐸᑦ, ᐊᒻᒪ ᐆᒪᔪᕐᓂᐊᖅᑎᐅᔪᖅ ᐃᑉᐱᒍᓱᒃᑯᓂ ᖃᓄᐃᓕᔭᐅᓂᐊᕐᓂᖓ 
ᐊᒻᒪ/ᐅᕝᕙᓘᓐᓃᑦ ᑎᒥᖓᒍᑦ ᖃᓄᐃᓕᔭᐅᔪᓐᓇᕐᓂᖓ ᓵᓚᐅᔪᓐᓇᖅᑐᖅ ᐊᒻᒪ ᐅᕝᕙᓘᓐᓃᑦ ᐋᓐᓂᕐᓗᓂ, ᑖᓐᓇ 
ᐆᒪᔪᕐᓂᐊᖅᑎ ᐊᑦᑕᓇᖏᑦᑐᒥᑦ ᐱᖃᑕᐅᒍᓐᓃᕆᐊᓕᒃ ᐊᒻᒪ ᐃᑲᔪᖅᑕᐅᔪᒪᓗᓂ, ᓇᓪᓕᐊᓂᑐᐃᓐᓇᖅ ᐊᓯᐊᓂ 
ᐆᒪᔪᕐᓂᐊᖅᑎᒥᑦ, ᐅᕝᕙᓘᓐᓃᑦ ᐸᓖᓯᒥᑦ, ᐱᓕᕆᐊᕆᒃᑲᓐᓂᓚᐅᕐᓇᒍ ᐸᓯᔭᒃᓴᐅᔪᖅ.  
 
 5.  ᖃᓄᐃᓐᓂᕆᔭᖓ ᐃᓅᓯᖓ ᑎᒥᖓ ᐊᒻᒪ ᖃᓄᐃᓐᓂᖓ ᐸᓯᔭᔅᓴᐅᔪᖅ  
ᐋᓐᓂᖅᓯᓂᕐᒧᑦ ᖃᓄᐃᓂᐊᓂᕆᔭᖓ ᖁᕙᓯᑉᐸᑦ, ᐊᒻᒪ ᐆᒪᔪᕐᓂᐊᖅᑎᐅᔪᖅ ᖃᐅᔨᒪᓂᖃᖅᑐᓂ ᐃᓅᓯᖓᓂᑦ ᑎᒥᖓᓂᑦ 
ᐊᑲᐅᖏᓕᐅᕈᑎᓂᑦ ᐸᓯᔭᔅᓴᐅᔪᒥᑦ ᐊᑦᑕᓇᖅᑐᒦᑎᑦᑎᒍᓐᓇᖅᑐᖅ ᐃᓅᓯᖓᓂᑦ ᐅᕝᕙᓘᓐᓃᑦ ᖃᓄᐃᓐᓂᕆᔭᖓᓂᑦ, 



ᐆᒪᔪᕐᓂᐊᖅᑎᐅᔪᖅ ᐃᒻᒥᓂᒃ ᐲᖅᑎᔭᕆᐊᓕᒃ ᐊᒻᒪ ᖃᐅᔨᓴᒃᑲᓂᕐᓗᒍ ᖃᓄᐃᓐᓂᕆᔭᖓ ᐊᑐᕐᓗᓂᒋᑦ ᐱᐅᓛᒥᑦ 
ᖃᓄᐃᓕᒋᐊᖃᖅᑐᒥᑦ ᐊᒻᒪ ᐱᒻᒪᕆᐅᓂᕆᔭᖓᓂᑦ ᐱᕋᔭᑦᑕᐅᔪᒥᑦ ᐊᑐᕐᓗᓂᒋᑦ ᑲᔪᓯᒋᐊᓚᐅᖅᑎᓐᓇᒍ. 
ᐱᖃᑕᐅᒍᓐᓃᕆᐊᓕᒃ ᐊᒻᒪ ᐃᑲᔪᖅᑕᐅᔪᒪᓗᓂ, ᓇᓪᓕᐊᓂᑐᐃᓐᓇᖅ ᐊᓯᐊᓂ ᐆᒪᔪᕐᓂᐊᖅᑎᒥᑦ, ᐅᕝᕙᓘᓐᓃᑦ ᐸᓖᓯᒥᑦ, 
ᐱᓕᕆᐊᕆᒃᑲᓐᓂᓚᐅᕐᓇᒍ ᐸᓯᔭᒃᓴᐅᔪᖅ.  
  
6.  ᑐᓴᐅᒪᔾᔪᑎᓕᕆᓂᕐᒧᑦ ᐊᑲᐅᖏᓕᐅᕈᑏᑦ  
ᐆᒪᔪᕐᓂᐊᖅᑎᐅᔪᖅ ᐅᑉᐱᕈᓱᒃᑯᓂ ᐅᖃᓯᕆᔭᖏᑦ ᒪᓕᑦᑕᐅᖏᑦᑐᑦ ᐸᓯᔭᔅᓴᐅᔪᖅ ᑐᑭᓯᔪᓐᓇᖏᒻᒪᑦ ᐅᖃᖅᑕᖏᓐᓂᑦ 
ᐱᔾᔪᑎᖃᖅᑐᑦ ᐊᑲᐅᖏᓕᐅᕈᑎᓂᑦ ᐅᖃᐅᓯᖃᑎᒌᖏᓂᕐᒧᑦ ᐅᕝᕙᓘᓐᓃᑦ ᐊᓯᐊᓂᑦ ᖃᓄᐃᑦᑐᒥᑦ ᑐᓴᐅᒪᔾᔪᑎᓕᕆᓂᕐᒧᑦ 
ᐊᑲᐅᖏᓕᐅᕈᑎᓂᑦ, ᐃᑲᔪᖅᑕᐅᔪᖅᓴᐅᓗᓂ, ᓇᓪᓕᐊᓂᑐᐃᓐᓇᖅ ᐊᓯᐊᓂ ᐆᒪᔪᕐᓂᐊᖅᑎᒥᑦ, ᐅᕝᕙᓘᓐᓃᑦ ᐸᓖᓯᒥᑦ,  
ᐅᖃᖃᑎᒋᔪᓐᓇᖅᑕᖓᓂᑦ ᑐᑭᓯᐊᔭᖓᒍᑦ ᐸᓯᔭᔅᓴᐅᔫᑉ.  
  
  
  
7.  ᐱᒻᒪᕆᐅᓂᖓ ᐱᕋᔭᑦᑕᐅᔪᖅ  
ᐋᓐᓂᖅᓯᓂᕐᒧᑦ ᖃᓄᐃᓂᐊᓂᕆᔭᖓ ᖁᕙᓯᑉᐸᑦ, ᐊᒻᒪ ᐆᒪᔪᕐᓂᐊᖅᑎᐅᔪᖅ ᐊᑐᕆᐊᖃᖅᑕᖓ 
ᖃᓄᐃᓕᓐᓚᕆᓐᓂᐊᖅᑐᒋᔭᖓᓂᑦ ᐱᓕᕆᓇᓱᐊᕐᓗᒍ ᖁᕝᕙᓯᓐᓂᖓ ᐊᑲᐅᖏᓕᐅᕈᑎᐅᔪᖅ ᐱᒻᒪᕿᐅᓂᖓᓂᑦ 
ᐱᕋᔭᑦᑕᐅᔪᖅ. ᐆᒪᔪᕐᓂᐊᖅᑎᐅᔪᖅ ᐃᓱᒪᓕᐅᕈᓂ ᐆᓐᓂᖅᓯᔪᖃᓂᐊᕐᓂᖓᓄᑦ ᐊᓯᐊᒎᕐᕕᖃᕈᓐᓃᖅᑐᓂᓗ ᐆᒪᔪᕐᓂᐊᖅᑎ 
ᐃᒻᒥᓂᒃ ᐲᖅᑎᔭᕆᐊᓕ ᐊᒻᒪ ᐱᓕᕆᐊᕆᔭᕆᐊᖃᖅᑕᒥᓂᒃ ᐱᓕᕆᐊᖃᕐᓗᓂ.  
  
 
2.4 ᐊᑐᖅᑕᐅᓂᖓ ᐊᔭᐅᕆᐊᖅᓯᓂᕐᒥᑦ ᐊᖏᓂᖓ  
  
 
ᐊᑐᕐᓂᐅᔪᖅ ᐊᔭᐅᕆᐊᖅᓯᓂᕐᒥᑦ ᐆᒪᔪᕐᓂᐊᖅᑎᒧᑦ ᑕᑯᓐᓇᖅᑕᐅᔭᕆᐊᓕᒃ ᐊᖏᓂᖓ (ᐅᖓᓯᓐᓂᕆᔪᓐᓇᖅᑕᖓᓘᓐᓃᑦ) 
ᖃᓄᐃᓕᒋᐊᕈᑎᒋᔪᓐᓇᖅᑕᖏᑦ ᖃᐅᔨᓴᖅᑕᐅᑲᓐᓂᖃᑦᑕᕋᐃᕆᐊᖃᐃᓐᓇᖅᑐᑦ, ᐱᒋᐊᕐᓂᖃᖅᑐᓂ ᐅᐸᕋᑖᖅᑐᒍ. 
ᖁᕙᓯᓐᓂᖓ ᐊᑲᐅᖏᓕᐅᕈᑎᒧᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᖅ ᐱᔾᔪᑎᖃᖅᑐᖅ ᐊᔭᐅᕆᐊᖅᓯᓂᕐᒥᑦ ᐊᒻᒪ 
ᒪᓕᑦᑕᐅᔭᕆᐊᓖᑦ ᒪᓕᒐᕐᓂᑦ ᐱᒻᒪᕆᐅᔪᒥᑦ ᐊᐅᓚᑦᑎᔭᕆᐊᖃᖅᑎᑦᑎᔪᖅ. ᐱᒻᒪᕆᐅᔪᖅ ᖃᐅᔨᒋᐊᒃᑲᓂᕐᓗᒋᑦ 
ᐊᑐᖅᑕᐅᓂᖓ ᐊᔭᐅᕆᐊᖅᓯᓂᐅᔪᖅ ᐱᕋᔭᑦᑎᑦᑎᔪᓐᓇᖅᑐᖅ ᐸᓯᔭᔅᓴᐅᔪᒥᑦ.  
  
ᐆᒪᔪᕐᓂᐊᖅᑎᐅᔪᖅ ᐊᔭᐅᖅᓯᒋᐊᕆᐊᓕᒃ ᒪᓕᒐᓕᐅᔪᓂᑦ ᓄᓇᕗᒻᒥ ᑲᓇᑕᒥᓘᓐᓃᑦ, ᐊᒥᓲᔪᑦ ᖃᓄᐃᓐᓂᕆᔪᓐᓇᖅᑕᖏᑦ, 
ᐸᓯᔭᔅᓴᐅᔪᖅ ᒪᓕᖅᓯᐊᕐᓗᓂ, ᐊᒻᒪ ᑕᕝᕙᓴᐃᓐᓇᖅ ᐋᓐᓂᖅᑕᐅᓗᓂ ᒪᓕᖏᓪᓗᓂ ᐸᓯᔭᔅᓴᐅᔪᖅ. ᑕᐃᒪᐃᓐᓂᖓᓄᑦ, 
ᐊᑐᖅᑕᐅᓂᖓ ᐊᖏᓂᖓᓘᓐᓃᑦ ᐱᑕᖃᕆᐊᖃᖅᑎᑕᐅᔪᑦ, ᐆᒪᔪᕐᓂᐊᖅᑎᐅᔪᖅ ᐱᓕᕆᐊᖃᕈᓐᓇᓂᐊᕐᒪᑦ 
ᖃᓄᐃᓘᖅᑕᓕᒫᓂᑦ.  
  
ᐊᖏᓂᖓ ᖃᓄᐃᓕᒋᐊᕈᑎᐅᔪᒃ ᐊᔾᔨᒌᖑᐊᖅᑎᑕᐅᔪᓐᓇᖅᑐᑦ elevator.  ᐱᑕᖃᕈᓐᓇᕐᓂᖓ ᑕᑯᒃᓴᐅᔪᖅ 
ᖃᓄᐃᓘᕐᓂᐅᔪᖅ ᐱᒋᐊᕐᓗᓂ, ᓄᖅᑲᕐᓗᓂ, ᐅᕝᕙᓘᓐᓃᑦ ᐊᑐᕐᓗᑎᑦ ᐊᔾᔨᒌᖏᑦᑐᓂᑦ ᖁᕙᐸᓪᓕᐊᔪᓂᑦ ᐊᒻᒪ 
ᐊᑉᐸᐸᓪᓕᐊᔪᓂᑦ ᖃᓄᐃᓐᓂᐅᔪᓂᑦ. ᐆᑦᑑᑎᒋᓗᒍ ᐆᒪᔪᕐᓂᐊᖅᑎᐅᔪᖅ ᐊᑐᕐᓂᖃᕈᓐᓇᖅᑐᖅ ᐊᑦᑕᓇᖅᑐᒦᓚᐅᕐᓗᑎᑦ ᐊᒻᒪ 
ᖃᓄᐃᒍᓐᓃᑎᐊᕐᓗᑎᑦ, ᐅᕝᕙᓘᓐᓃᑦ ᐱᒋᐊᕐᓂᖃᕈᓐᓇᖅᑐᖅ ᖃᓄᐃᖏᑎᐊᖅᑑᔮᖅᑐᓂ ᐊᒻᒪ ᕿᓚᒥᐅᔪᒥᑦ 
ᐊᑦᑕᓇᖅᑐᒦᓕᕈᓐᓇᖅᑐᑦ.    
  
1.  ᖃᓄᐃᓐᓂᕆᔭᖏᑦ: ᐊᑐᓂᓕᒫᓂᑦ ᐊᔭᐅᕆᐊᖅᓯᓂᐅᔪᓂᑦ ᖃᓄᐃᓐᓂᕆᔭᖏᑦ ᐆᒪᔪᕐᓂᐊᖅᑎ ᐊᒻᒪ 
ᑕᖅᑲᒃᑯᐊᑐᐃᓐᓇᐃᑦ ᐃᓄᐃᑦ ᐃᓚᖓᓂᑦ ᖃᓄᐃᓐᓂᕆᔭᖏᓐᓂᑦ ᐱᔪᓐᓇᖅᑎᑕᐅᔪᑦ ᐅᑯᓂᖓ ᓴᖅᑭᕈᑎᑦ:  
  

i) ᐱᓕᕆᖃᑎᖃᑦᑎᐊᖅᑐᖅ: ᑕᐃᒪᐃᑦᑐᑦ ᑖᒃᑯᐊ ᐱᓕᕆᖃᑎᖃᑦᑎᐊᑦᑕᐅᑎᒋᔪᑦ ᐆᒪᔪᕐᓂᐊᖅᑎᒥᑦ, 
ᕿᓄᓂᖃᖏᑦᑐᖅ ᐊᒻᒪ ᐊᑐᕆᐊᖃᖏᑦᑐᑦ ᐊᑲᐅᖏᓕᐅᕈᑎᓄᑦ ᐊᐅᓚᑦᑎᓂᕐᒥᑦ.  

  
ii) ᐱᓕᕆᖃᑎᖃᑦᑎᐊᖅᑐᖅ ᑭᓯᐊᓂ ᑭᐅᔪᓐᓇᖏᑦᑐᖅ: ᑖᒃᑯᐊ ᑕᑯᒃᓴᐅᑎᑦᑎᔪᑦ ᐋᓐᓂᖅᓯᓂᐊᖅᑑᔮᕋᑎᑦ 

ᐆᒪᔪᕐᓂᐊᖅᑎᒧᑦ ᑭᓯᐊᓂ ᓈᓚᑦᑕᐅᑎᒋᖏᑦᑐᑦ ᐆᒪᔪᕐᓂᐊᖅᑎᐅᑉ ᐱᖁᔭᖓᓂᑦ.  
  
iii) ᖃᓄᐃᓘᖏᑦᑐᑦ ᐅᓗᕆᐊᕐᓵᖏᑦᑐᖅ: ᑖᒃᑯᐊ ᐃᓄᐃᑦ ᖃᓄᐃᓕᓯᒋᐊᑦᑕᐅᑎᒋᖏᑦᑐᑦ ᓈᓚᖏᑐᓪᓘᓐᓃᑦ 



ᐱᖁᔭᐅᔪᓂᑦ ᐆᒪᔪᕐᓂᐊᖅᑎᒧᑦ, ᑭᓯᐊᓂᓕ ᑕᑯᒃᓴᐅᑎᑦᑎᖏᑦᑐᑦ ᐋᓐᓂᖅᓯᓂᐊᓂᕐᒥᑦ.  
  
iv) ᖃᓄᐃᓘᓂᖃᖅᑐᖅ ᑲᑉᐱᐊᓵᕆᓪᓗᓂᓗ: ᑖᒃᑯᐊ ᐃᓄᐃᑦ ᖃᓄᐃᓘᕐᓂᖃᖅᑐᑦ ᐊᒻᒪ ᑎᒥᑎᒍᑦ 

ᐆᒪᔪᕐᓂᐊᖅᑎᒥᑦ ᐃᖅᑲᓇᐃᔭᖅᑎᑎᑦᑕᐃᓕᒪᔪᑦ ᐃᖅᑲᓇᐃᔮᒥᓂᒃ, ᐃᓯᖅᑎᑎᑦᑕᐃᓕᒪᕙᑦᑐᑦ 
ᐆᒪᔪᕐᓂᐊᖅᑎᒥᑦ ᐃᓪᓗᒧᑦ ᐅᕝᕙᓘᓐᓃᑦ ᕿᓂᖅᑎᑎᖏᑦᑐᑦ ᓄᓇᓯᐅᑎᖓᓂᑦ, ᐅᖃᐅᓯᒃᑯᑦ 
ᑲᑉᐱᐊᓵᕆᔪᓐᓇᖅᑐᑦ ᐆᒪᔪᕐᓂᐊᖅᑎᒥᑦ ᐃᖅᑲᓇᐃᔮᖓᓂᑦ ᐱᓕᕆᐊᖃᖅᑎᑎᑦᑕᐃᓕᒪᔪᑦ, ᑭᓯᐊᓂᓕ 
ᐊᑐᕐᓂᐊᖅᑑᔮᕐᐸᖏᑕᖏᑦ ᑲᑉᐱᐊᓵᕆᔾᔪᑎᖏᑦ.  

  
v) ᐋᓐᓂᖅᓯᓂᑦᖅ ᐊᒻᒪ ᑲᑉᐱᐊᓵᕆᓂᖅ ᐋᓐᓂᖅᓯᓂᐊᓂᕋᓂᕐᒥᑦ: ᑖᒃᑯᐊ ᐃᓄᐃᑦ ᐊᑐᖃᑦᑕᖅᑐᑦ 

ᐋᓐᓂᖅᓯᓂᕐᒥᑦ ᐆᒪᔪᕐᓂᐊᖅᑎᐅᑉ ᐃᖅᑲᓇᐃᔮᖓᓂᑦ ᐱᓕᕆᐊᖃᖅᑎᑎᑦᑕᐃᓕᒪᔪᑦ, ᐅᕝᕙᓘᓐᓃᑦ 
ᑲᑉᐱᐊᓵᕆᔪᑦ ᐋᓐᓂᖅᓯᓂᐊᕐᓂᕋᖅᑐᑎᑦ ᑕᐃᒪᐃᓐᓂᐊᕐᓂᕋᖅᑐᓂᓗ.  

  
  
  

vi) ᐃᓅᓯᕐᒧᑦ ᐊᑦᑕᓇᖅᑐᒧᑦ ᐋᓐᓂᖅᑕᐅᓂᖅ: ᑖᒃᑯᐊ ᐃᓄᐃᑦ ᐊᑐᕐᓂᐊᖅᑐᑦ ᐋᓐᓂᖅᓯᓂᕐᒥᑦ ᑎᑭᑦᑐᒍ 
ᐆᒪᔪᕐᓂᐊᖅᑎ ᐃᓅᓯᖓ ᐊᑦᑕᓇᖅᑐᒦᓕᖅᑐᓂ.  

  
  
 
 
2.  ᐱᔪᓐᓇᖅᑎᑕᐅᔪᑦ ᖃᓄᐃᓕᒋᐊᕈᑏᑦ ᐆᒪᔪᕐᓂᐊᖅᑎᒧᑦ: ᐆᒪᔪᕐᓂᐊᖅᑎ ᐊᑐᕆᐊᓕᒃ ᓈᒻᒪᑦᑐᓂᑦ 
ᖃᓄᐃᓕᒋᐊᕈᑎᓂᑦ ᐊᑐᓂ ᖁᓛᓂᑦᑐᑦ ᐊᐅᓚᒍᓐᓇᓂᐊᕐᒪᒋᑦ, ᐃᒪᐃᓕᖓᓪᓗᑎᑦ:  
 
  
 

i) ᐱᓕᕆᖃᑎᖃᑦᑎᐊᖅᑐᖅ: ᖃᓄᐃᓘᖏᑦᑐᓄᑦ ᐃᓄᓐᓄᑦ ᐊᑲᐅᖏᓕᐅᕈᑎᓂᑦ ᐊᐅᓚᑦᑎᓂᕐᒧᑦ ᐊᑐᕐᓂᕐᒥᑦ 
ᐱᔪᓐᓇᖅᑎᑕᐅᖏᑦᑐᖅ.    

  
ii) ᐱᓕᕆᖃᑎᖃᑦᑎᐊᖅᑐᖅ ᑭᓯᐊᓂ ᑭᐅᔪᓐᓇᖏᑦᑐᖅ: ᖃᓄᐃᓘᖏᑦᑐᓄᑦ ᑭᓯᐊᓂ ᑭᐅᖃᑦᑕᖏᑦᑐᑦ ᐃᓄᐃᑦ 

ᓴᑯᒃᓴᐅᑎᑦᑎᔪᑦ ᓂᐱᖓᒍᑦ ᐊᖏᔪᖅᑳᖑᓇᓱᓐᓂᕐᒥᑦ ᐊᒻᒪ ᐅᖃᐅᓯᒃᑯᑦ ᐅᖃᐅᔾᔨᒋᐊᕐᓂᖅ ᓈᒻᒪᑦᑐᑦ 
ᐊᑲᐅᖏᓕᐅᕈᑎᒧᑦ ᐊᐅᓚᑦᑎᓂᕐᒥᑦ.  

  
iii) ᖃᓄᐃᓘᖏᑦᑐᑦ ᐅᓗᕆᐊᕐᓵᖏᑦᑐᖅ: ᐃᓄᓐᓄᑦ ᖃᓄᐃᓘᖏᑦᑐᓄᑦ ᐅᓗᕆᐊᕐᓵᖏᑦᑐᑦ ᓈᒻᒪᒋᔭᐅᔪᑦ 

ᐊᑲᐅᖏᓕᐅᕈᑎᒧᑦ ᐊᐅᓚᑦᑎᓂᕐᒧᑦ ᐃᓕᕋᓇᖏᓪᓗᓂ ᐊᒻᒪ ᓇᓗᓚᐃᖅᓯᑎᐊᖅᑐᒥᑦ ᐊᒡᒐᐃᑦ 
ᐃᓕᑐᐃᓐᓇᕐᓗᒍ ᐊᔭᐅᖏᓪᓗᒍ ᐃᓅᔪᖅ ᐊᑦᑕᓇᖅᑐᒦᒍᓐᓃᑎᓪᓗᒋᑦ ᐊᒻᒪ ᐸᕕᓴᐃᖏᑦᑐᒥᑦ 
ᖃᓄᓘᖅᑕᐅᔪᓂᑦ ᐆᒪᔪᓂᐊᖅᑎᒧᑦ.  

  
iv) ᖃᓄᐃᓘᓂᖃᖅᑐᖅ ᑲᑉᐱᐊᓵᕆᓪᓗᓂᓗ: ᐃᓄᓐᓄᑦ ᖃᓄᐃᓘᕐᓂᖃᖅᑐᓄᑦ ᑲᑉᐱᐊᓵᕆᔪᓄᓪᓗ 

ᓈᒻᒪᒋᔭᐅᔪᑦ ᐊᑲᐅᖏᓕᐅᕈᑎᒧᑦ ᐊᐅᓚᑦᑎᓂᕐᒧᑦ ᒪᓕᓪᓗᓂ ᑭᐅᖃᑦᑕᕐᓗᓂ, ᐊᑐᕈᓐᓇᖅᑎᑕᐅᔪᑦ 
ᑲᑐᑎᔪᓂᑦ ᖃᓄᐃᓘᕐᓂᐅᔪᓂᑦ, ᐊᒻᒪ ᐊᔭᐅᕆᐊᕈᑎᑦ ᐊᒻᒪ ᐱᖃᓯᐅᔾᔨᔪᖅ ᐊᑐᓂᕐᒥᑦ ᐊᒡᒐᐅᑎᖏᑎᒍᑦ 
ᑮᑦᑕᐅᓂᖏᓐᓄᑦ, ᐊᒻᒪ/ᐅᕝᕙᓘᓐᓃᑦ ᐊᑦᑕᓇᐃᖅᓯᔾᔪᑏᑦ ᐃᒻᒥᓂᒃ ᓴᐳᒻᒥᔾᔨᓂᕐᒧᑦ ᐱᔾᔪᑎᖃᖅᑐᓂᑦ.  

  
v) ᐋᓐᓂᖅᓯᓂᑦᖅ ᐊᒻᒪ ᑲᑉᐱᐊᓵᕆᓂᖅ ᐋᓐᓂᖅᓯᓂᐊᓂᕋᓂᕐᒥᑦ:  ᐃᓄᓐᓄᑦ ᐋᓐᓂᖅᓯᔪᓄᑦ 

ᐆᒪᔪᕐᓂᐊᖅᑎᒥᑦ ᓈᒻᒪᒋᔭᐅᔪᖅ ᐊᑲᐅᖏᓕᐅᕈᑎᒧᑦ ᐊᐅᓚᑦᑎᓂᕐᒧᑦ ᐱᖃᓯᐅᔾᔭᐅᓗᓂ ᖃᕿᖅᓯᓇᖅᑐᒧᑦ 
ᑎᒻᒥᑳᖅᑕᔫᒧᑦ, ᑎᒥᖓ ᓵᓚᒋᓇᓱᓪᓗᒍ, ᐊᐅᓇᐃᑦ, ᐊᒻᒪ ᐊᑐᖅᑕᐅᓂᖓ ᐆᒪᔪᕐᓂᐊᖅᑎᐅᑉ ᐊᒡᒐᖏᑦ 
ᐃᓯᒐᖏᓪᓘᓐᓃᑦ ᐃᒻᒥᓂ ᓴᐳᒻᒥᔾᔨᓂᕐᒧᑦ ᐊᐅᓚᔾᔭᒍᓐᓇᐃᓕᑎᒐᓱᐊᖅᑐᒍ ᐸᓯᔭᒃᓴᐅᔪᖅ.  

  
vi) ᐃᓚᐅᖃᑕᐅᔪᓐᓃᕐᓂᖅ ᐊᒻᒪ ᐃᒻᒥᓂᒃ ᐲᖅᑎᓐᓂᖅ ᐋᓐᓂᖅᑕᐅᓂᕐᒥᑦ ᐋᓐᓂᖅᑕᐅᓂᐊᕐᓂᒧᓪᓘᓐᓃᑦ:  

ᓈᒻᒪᒃᑯᓂ ᐊᒻᒪ ᐊᑦᑕᓇᖏᓪᓗᓂ ᐆᒪᔪᕐᓂᐊᖅᑎᒧᑦ ᐃᒪᐃᑦᑕᕆᐊᓕᒃ ᐃᒻᒥᓂᒃ ᐲᖅᑎᓪᓗᓂ 
ᖃᓄᐃᓕᒋᐊᕈᑎᓂᑦ ᐱᓕᕆᐊᒧᑦ ᐊᒻᒪ ᐅᓗᕆᐊᓵᕆᓂᕐᒧᑦ ᐱᑕᖃᕆᐊᖃᖅᑐᒋᔭᐅᒍᓂ.  ᐊᑐᕐᓂᐅᔪᖅ 



ᐱᒻᒪᕆᐅᔪᒥᑦ ᐊᔭᐅᕆᐊᖅᓯᓂᕐᒥᑦ ᐱᔪᓐᓇᖅᑎᑕᐅᖏᑦᑐᖅ ᕿᓯᐊᓂ ᐃᓅᓯᖓ ᐆᒪᔪᕐᓂᐊᖅᑎᐅᑉ, 
ᐅᕝᕙᓘᓐᓃᑦ ᐊᓯᖓᑕ ᐃᓄᒃ ᐊᑦᑕᓇᖅᑐᒦᓕᕈᓂ.    

  
vii) ᐃᓅᓯᕐᒧᑦ ᐊᑦᑕᓇᖅᑐᒧᑦ ᐋᓐᓂᖅᑕᐅᓂᖅ: ᐃᓄᐃᑦ ᑐᖁᑦᑎᓇᓱᐊᖅᑐᑦ ᐆᒪᔪᕐᓂᐊᖅᑎᒥᑦ ᐅᕝᕙᓘᓐᓃᑦ 

ᐊᓯᐊᓂᑦ ᐃᓄᒻᒥᑦ, ᐋᓐᓂᖅᓯᒍᑎᖃᖅᑐᓂ ᐅᕝᕙᓘᓐᓃᑦ ᖃᓄᐃᓘᕐᓂᐅᔪᖅ ᐃᓅᒍᓐᓃᑎᑦᑎᓂᐊᖅᑑᔮᖅᑐᒥᑦ. 
ᓈᒻᒪᒋᔭᐅᔪᖅ ᐊᑲᐅᖏᓕᐅᕈᑎᒧᑦ ᐊᐅᓚᑕᐅᓂᖓᓄᑦ ᐊᑐᕐᓗᑎᑦ ᐋᓐᓂᖅᑕᐅᔪᓐᓇᖅᑐᓂᑦ ᐊᔭᐅᕆᐊᓂᕐᒥᑦ 
ᐸᓯᔭᒃᓴᐅᔪᒧᑦ.  

  
 
ᐆᒪᔪᕐᓂᐊᖅᑎᐅᑉ ᐃᓱᒪᖅᓲᑎᖏᑦ:  
ᐆᒪᔪᕐᓂᐊᖅᑎᐅᔪᖅ ᐃᒻᒥᓂᒃ ᐲᖅᑎᔭᕆᐊᓕᒃ ᖃᓄᐃᑦᑐᑐᐃᓐᓇᒥᑦ ᖃᓄᐃᓐᓂᐅᔪᒥᑦ ᖁᕙᐸᓪᓕᐊᑐᐃᓐᓇᖅᑐᒥᑦ 
ᒪᓂᖏᓂᕐᒧᑦ, ᖃᓄᐃᓕᖓᓂᖓ ᑎᑭᒍᓐᓇᖅᑐᖅ ᐅᖓᑕᐅᑎᓪᓗᒋᑦ ᐊᔭᐅᕆᐊᕈᑏᑦ ᖁᓛᓂ ᑎᑎᕋᖅᓯᒪᔪᑦ. ᑕᐃᒪᓐᓇ 
ᐊᔭᐅᕆᐊᖅᓯᐅᔪᖅ ᓈᒻᒪᒋᔭᐅᓱᒋᒋᐊᓕᒃ ᐊᑐᖅᑕᐅᒍᓂ ᓴᐃᒪᑎᑦᑎᓂᐊᖅᑐᒥᑦ ᐊᒻᒪ/ᐅᕝᕙᓘᓐᓃᑦ ᑎᒍᔭᐅᓗᓂ 
ᐊᑦᑕᓇᖅᑐᒦᑎᑦᑎᒍᓐᓃᖅᑐᒥᑦ ᐆᒪᔪᕐᓂᐊᖅᑎᒥᑦ ᐊᓯᖏᓐᓂᓘᓐᓃᑦ ᐃᓄᓐᓂᑦ, ᐅᕝᕙᓘᓐᓃᑦ ᐊᑲᐅᖏᓕᐅᕈᑎᒧᑦ 
ᐊᐅᓚᑦᑎᓂᐅᔪᖅ ᐊᑐᖅᑕᐅᓂᖓ ᐱᑕᖃᕆᐊᖃᖅᑐᖅ ᐆᒪᔪᕐᓂᐊᖅᑎᐅᔪᖅ ᑕᐃᑲᓂ ᑕᐃᒪᐃᒋᐊᖃᕈᓂ ᐃᒻᒥᒃ ᐲᖅᑎᓪᓗᓂ 
ᐊᒻᒪ ᐃᑲᔪᖅᑕᐅᔪᒪᓗᓂ.  
  
3.0 ᑐᓴᖅᑎᑦᑎᓂᖅ ᐊᒻᒪ ᕿᒥᕈᓂᖅ ᐱᑕᖃᕆᐊᓕᓐᓂᑦ  
  
ᑖᓐᓇ ᐊᑐᐊᒐᐅᔪᖅ ᐱᑕᖃᕆᐊᖃᖅᑐᖅ ᑐᓴᖅᑎᑦᑎᓂᕐᒥᑦ ᐊᒻᒪ ᕿᒥᕈᓂᕐᒥᑦ ᐋᖅᑭᒃᓯᒪᓂᖓ.  
  
1.  ᐆᒪᔪᕐᓂᐊᖅᑎ  
ᐊᑐᓚᐅᖅᑎᓪᓗᒍ ᐊᔭᐅᖅᓯᒋᐊᓂᕐᒥᑦ, ᐅᖃᐅᔾᔪᖅᑕᐅᒐᓱᓚᐅᕋᓗᐊᖅᑎᓪᓗᒍ ᐅᕝᕙᓘᓐᓃᑦ ᐅᖃᖃᑎᒋᓚᐅᕋᓗᐊᖅᑐᒍ, 
ᐆᒪᔪᕐᓂᐊᖅᑎᐅᔪᖅ ᐃᒪᐃᑦᑐᓐᓇᖅᑐᖅ:  
  

(i) ᖃᐅᔨᒋᐊᑦᑕᐅᑎᒋᓗᓂ ᐃᓚᐅᖃᑕᐅᔪᓕᒫᑦ ᐊᑲᐅᖏᓕᐅᕈᒻᒥᑦ ᐊᐅᓚᑦᑎᓂᕐᒥᑦ ᓈᒻᒪᓕᑐᐊᕈᓂ 
ᖃᐅᔨᓴᖅᑕᐅᓯᒪᔪᖅ ᐋᓐᓂᐊᓯᐅᖅᑎᒧᑦ ᓈᒻᒪᑦᑐᒥᑦ ᐱᓕᕆᐊᖑᓂᐊᕐᒪᑦ ᐋᓐᓂᖅᓯᒪᓂᖓ 
ᑕᐃᒪᐃᒋᐊᖃᕈᓂ;    

 
(ii) ᖃᐅᔨᒃᑲᕐᓗᓂᐅᒃ ᐊᖏᔪᖅᑳᖓ ᐃᑲᕐᕌᓐᓂᒃ ᒪᕐᕉᓐᓂᒃ ᖃᓄᐃᓘᓚᐅᖅᑎᓪᓗᒋᑦ; ᐆᒪᔪᕐᓂᐊᖅᑎᐅᔪᖅ 

ᖃᐅᔨᒃᑲᐃᑦᑕᐅᑎᒋᔪᓐᓇᖏᑉᐸᑦ ᐊᖏᔪᖅᑳᖓᓂᑦ, ᐃᒪᐃᓐᓂᐊᖅᑐᖅ (ᐃᑲᕋᓂᑦ 8-ᓂᑦ) ᖃᐅᔨᒃᑲᕐᓗᓂᐅᒃ 
ᑎᒃᑯᐊᖅᑕᐅᓯᒪᔪᖅ ᐊᖏᔪᖅᑳᖅ. ᓇᓗᓇᐃᖅᑕᐅᓯᒪᔪᑦ ᖃᐅᔨᒋᐊᕐᕕᐅᔪᓐᓇᖅᑐᑦ ᐊᑎᖏᑦ ᐊᒻᒪ 
ᓈᓴᐅᑎᖏᑦ ᓴᖅᑭᔮᖅᑎᑕᐅᓂᐊᖅᑐᑦ ᐃᓄᓐᓄᑦ ᐆᒪᔪᕐᓂᐊᕐᕕᒃᑯᑦ ᐊᓪᓚᕕᖓᓂ ᓄᓇᕗᒻᒥ.    

 
(iii) ᑕᒻᒪᖏᓪᓗᓂ ᐊᒻᒪ ᑎᑎᕋᖅᑕᐃᓐᓇᕆᓗᓂᒋᑦ ᖃᓄᐃᓐᓂᐅᔪᑦ ᑎᑎᕋᖅᓯᒪᔪᒥᑦ ᓴᖅᑭᖃᑦᑕᖅᑐᓂᑦ 

ᑎᑎᕋᖅᑕᐅᓯᒪᔪᓂᑦ ᐊᖏᔪᖅᑳᖓᓐᓄᑦ ᐃᑲᕋᓂᑦ 24-ᓂᑦ.    
 

(iv) ᐃᑲᕐᕋᓂᑦ 24-ᓂᑦ ᖃᐅᔨᒃᑲᐃᓚᐅᖅᑎᓪᓗᒍ, ᐱᒋᐊᕐᓗᓂ ᐊᑐᕐᓂᕐᒥᑦ ᐊᔭᐅᕆᐊᖅᓯᓂᕐᒥᑦ ᐅᓂᒃᑳᒥᑦ 
(ᑕᑯᒍᒃ ᐋᖅᑭᒃᓯᒪᔪᑦ A), ᐊᒻᒪ ᑐᓂᓗᓂᐅᒃ ᐊᖏᔪᖅᑳᓪᓚᕆᖓᓄᑦ.   

 
(v) ᕿᓚᒥᐅᔪᒥᑦ ᐱᓕᕆᐊᕆᒋᐊᕐᓗᒍ ᐊᒻᒪ ᐱᔭᕇᕐᓗᒍ ᐊᖏᔪᖅᑳᖓᓄᑦ ᓇᓗᓇᐃᔭᖁᔭᖏᑦ ᐅᕝᕙᓖᓐᓃᑦ 

ᓇᓗᓇᐃᖅᓯᓗᓂ ᑭᓱᑐᐃᓐᓇᕐᓂᑦ ᐱᔾᔪᑎᖃᖅᑐᑦ ᐊᑐᕐᓂᕐᒥᑦ ᐊᔭᐅᕆᐊᖅᓯᓂᕐᒥᑦ ᐅᓂᒃᑳᒥᑦ (ᑕᑯᒍᒃ 
ᐊᑐᖅᑕᐅᓂᐊᖅᑐᑦ A).   

  
  

 
 
2.  ᐊᖏᔪᖅᑳᖓ:  
ᖃᐅᔨᒃᑲᖅᑕᐅᓯᒪᓗᓂ ᑖᓐᓇ ᐆᒪᔪᕐᓂᐊᖅᑎ ᐊᑐᖅᓯᒪᔪᖅ ᐊᔭᐅᕆᐊᖅᓯᓂᕐᒥᑦ, ᐅᖓᑕᐅᔾᔨᔪᓂᑦ ᐅᖃᐅᔾᔪᖅᑕᐅᓂᖓᓄᑦ 
ᐅᖃᖃᑎᒋᔭᐅᓂᖓᓄᓪᓘᓐᓃᑦ, ᐆᒪᔪᕐᓂᐊᖅᑎᐅᑉ ᐊᖏᔪᖅᑳᓪᓚᕆᖓ ᐃᒪᐃᑦᑕᕆᐊᓕᒃ,  



   
(i) ᐅᔾᔨᕈᓱᑦᑎᐊᕐᓗᓂ ᐆᒪᔪᕐᓂᐊᖅᑎᐅᑉ ᐱᔭᕆᐊᖃᑦᑕᐅᑎᒋᔭᖏᑦ ᐱᓕᕆᐊᖑᓗᑎᑦ, ᐱᖃᓯᐅᑎᓗᓂ 

ᐊᔪᖏᓐᓂᓕᒻᒧᑦ ᐅᕝᕙᓘᓐᓃᑦ ᐅᖃᖃᑎᒋᔭᐅᑐᐃᓐᓇᕐᓗᓂ ᐅᖃᐅᔾᔨᒋᐊᖅᑎᒧᑦ ᐆᒪᔪᕐᓂᐊᖅᑎᒧᑦ 
ᑐᓐᖓᓂᖃᕐᓗᓂ ᐱᒻᒪᕆᐅᓂᖓᓂᑦ ᖃᓄᐃᓘᕐᓂᐅᓚᐅᖅᑐᖅ;  

 
(ii) ᑕᕝᕙᑦᑕᐅᑎᒋ, ᖃᐅᔨᒃᑲᕐᓗᒋᑦ ᑎᒃᑯᐊᖅᑕᐅᓯᒪᔪᑦ ᐊᖏᔪᖅᑳᖅ;   

 
(iii) ᖃᐅᔨᓴᕆᐊᓕᕐᓗᓂ ᖃᓄᐃᓗᓘᕐᓂᐅᔪᒥᑦ, ᓄᐊᑦᑎᓗᓂ ᐊᑦᑐᐊᓂᓕᓐᓂᑦ ᐊᒻᒪ ᐱᑕᖃᕆᐊᖃᖅᑐᓂᑦ 

ᐃᑲᔪᖅᑐᐃᔪᓂᑦ ᐊᒻᒪ ᑕᑯᓐᓇᖅᑐᒥᓂᕐᓂᑦ ᑐᑭᓯᒋᐊᕈᑎᓂᑦ;   
 
(iv) ᐊᖏᔪᖅᑳᕆᔭᐅᔪᖅ ᐅᑉᐱᕈᓱᒃᑯᓂ ᐆᒪᔪᕐᓂᐊᖅᑎᐅᔪᖅ ᓯᓚᑖᓃᑦᑐᓂᑦ ᐱᓕᕆᐊᖃᖅᓯᒪᔪᑦ ᐅᕙᓂ 

ᐊᑐᐊᒐᕐᓂᑦ ᐱᔪᓐᓇᐅᑎᓂᑦ ᐋᖅᑭᑦᑕᐅᓯᒪᔪᓂᑦ, ᑖᓐᓇ ᑐᑭᓯᒋᐊᕈᑎᐅᔪᖅ ᐱᖃᓯᐅᑎᓯᒪᓂᐊᖅᑐᖅ 
ᐊᑐᕐᓂᓂᖓᓂᑦ ᐊᔭᐅᕆᐊᖅᓯᓂᕐᒥᑦ ᐅᓂᒃᑳᒥᑦ. ᓇᓗᓴᐃᖅᑕᐅᓯᒪᔪᖅ ᐊᖏᔪᖅᑳᖅ ᐅᕝᕙᓘᓐᓃᑦ 
ᐊᖏᔪᖅᑲᐅᑎᓂᑦ ᐊᖏᔪᖅᑳᖅ ᐅᖃᖃᑎᖃᓚᐅᖅᑎᓪᓗᒍ ᐊᖏᔪᖅᑳᖏᓐᓂᑦ ᖃᐅᔨᒃᑲᐃᔭᕆᐊᓖᑦ ᓈᒻᒪᒃᑯᓂ 
ᐸᓖᓯᒃᑯᓐᓂᑦ ᐊᑯᓂᐅᖏᑐᒃᑯᑦ, ᐊᒻᒪ ᐱᓕᕆᖃᑎᖃᑦᑎᐊᓂᐊᖅᑐᑦ ᐸᓖᓯᒃᑯᑦ ᖃᐅᔨᓴᕐᓂᖓᓂᑦ;    

 
(v) ᑎᑎᕋᕐᓗᓂ, ᐊᕕᑦᑐᖅᓯᒪᔪᒧᑦ ᐊᖏᔪᖅᑳᒧᑦ, ᐅᖃᐅᓯᖃᕐᓂᖅ ᐱᓕᕆᕕᒻᒧᑦ ᓇᓗᓴᐃᔭᐃᔪᖅ 

ᖃᓄᐃᓐᓂᐅᔪᒥᑦ, ᐱᖃᓯᐅᔾᔨᓗᓂ ᐊᑦᑐᐊᓂᖃᖅᑐᓕᒫᑦ ᐅᓂᒃᑳᑦ ᐆᒪᔪᕐᓂᐊᖅᑎᐅᑉ ᐅᓂᒃᑳᖏᓐᓂᑦ, 
ᐊᑐᕐᓂᖅ ᐊᔭᐅᕆᐊᖅᓯᓂᕐᒥᑦ ᐅᓂᒃᑳᑦ, ᐊᒻᒪ ᐋᓐᓂᐊᖅᑐᓕᕆᓂᕐᒧᑦ ᐅᓂᒃᑳᓕᒫᑦ, ᐸᓖᓯᒃᑯᑦ ᐅᓂᒃᑳᖏᑦ 
ᐊᒻᒪ ᑕᐅᑐᑦᑐᑦ ᐅᓂᒃᑳᖏᑦ.  

  
3.  ᐊᕙᑎᓕᕆᔨᒃᑯᑦ:  
ᑐᑭᒧᐊᖅᑎᑦᑎᔨᐅᔪᖅ ᐆᒪᔪᓕᕆᓂᕐᒧᑦ, ᖃᓄᐃᓘᖅᑕᓕᒫᖑᔪᓂᑦ ᐊᑐᓂᕐᒥᑦ ᐊᑲᐅᖏᓕᐅᕈᑎᒥᑦ ᐊᐅᓚᑦᑎᓂᕐᒥᑦ 
ᐊᐅᓚᑦᑎᔾᔪᑏᑦ, ᐅᖃᐅᓯᒃᑯᑦ ᐊᑐᕋᓱᓚᐅᕋᓗᐊᖅᑎᓪᓗᒋᑦ ᐅᕝᕙᓘᓐᓃᑦ ᐅᖃᖃᑎᒌᓚᐅᕋᓗᐊᖅᑎᓪᓗᒋᑦ, ᑐᓂᓗᒋᑦ 
ᐊᑐᓂᕐᒥᑦ ᐊᔭᐅᕆᐊᖅᓯᓂᕐᒥᑦ ᕿᒥᕈᔩᑦ.    
  
ᐊᑐᓂᕐᒥᑦ ᐊᔭᐅᕆᐊᖅᓯᓂᕐᒥᑦ ᕿᒥᕈᔩᑦ. ᐅᑯᓂᖓ ᐱᖃᓯᐅᔾᔨᓂᐊᖅᑐᑦ DSD ᐊᖏᔪᖅᑲᐅᑏᑦ:   

  
i) ᐆᒪᔪᕐᓂᐊᖅᑎᐅᑉ ᐊᖏᔪᖅᑳᓪᓚᕆᖓ,  
  
ii) ᐊᕕᑦᑐᖅᓯᒪᔪᒥᑦ ᐆᒪᔪᓕᕆᓂᕐᒧᑦ ᐊᖏᔪᖅᑳᖅ,  
  
iii) ᑐᑭᒧᐊᖅᑎᑦᑎᔨ ᐆᒪᔪᓕᕆᓂᕐᒧᑦ, ᐊᒻᒪ   
  
iv) ᐃᑲᔪᖅᑎᖓ ᒥᓂᔅᑕᐅᑉ ᑐᖏᓕᖓᑕ ᐊᐅᓚᓂᖏᓐᓄᑦ.  

 
ᐆᒪᔪᕐᓂᐊᖅᑎᐅᔪᖅ ᐊᐱᕆᔭᐅᓂᐊᖅᑐᖅ ᓵᖓᓄᐊᖁᔭᐅᓗᓂ ᐊᑐᓚᐅᖏᓂᕐᒥᓂᒃ ᐊᔭᐅᕆᐊᖅᓯᓂᕐᒥᑦ ᕿᒥᕈᔨᓄᑦ 
ᐃᓄᑦᑎᒍᑦ ᐅᖄᓚᐅᑎᒃᑯᓘᓐᓃᑦ. ᐆᒪᔪᕐᓂᐊᖅᑎᐅᔪᖅ ᓇᓖᕌᕈᓐᓇᓂᐊᖅᑐᖅ ᑭᒡᒐᖅᑐᐃᔨᖃᕐᓗᓂ ᓇᓪᓕᐊᓐᓂᑐᐃᓐᓇᖅ 
ᓄᓇᕗᒻᒥᑦ ᐆᒪᔪᓕᕆᔨᒃᑯᑦ ᑲᑐᔾᖃᑎᒌᖏᑦ, ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ, ᐅᕝᕙᓘᓐᓃᑦ ᒪᓕᒐᓕᕆᔨᒥᑦ, ᑕᕝᕙᓂ 
ᐊᐱᖅᓱᖅᑕᐅᑎᓪᓗᒍ.  
  
ᐊᑐᓂᕐᒥᑦ ᐊᔭᐅᖅᓯᒋᐊᓂᕐᒥᑦ ᕿᒥᕈᔩᑦ ᐱᔭᒃᓴᖅᑖᖅᑎᑕᐅᓯᒪᓂᐊᖅᑐᑦ ᓇᓗᓴᐃᔭᖅᓯᒪᑦᑎᐊᖅᑐᓂᑦ ᕿᒥᕈᓂᕐᒥᑦ ᐊᒻᒪ 
ᖃᐅᔨᓴᓂᕐᒥᑦ ᖃᓄᐃᓘᖅᑕᓕᒫᖑᔪᓂᑦ, ᐊᒻᒪ ᐱᖁᔨᓗᑎᑦ ᖃᓄᐃᑦᑐᑐᐃᓐᓇᕐᒥᑦ ᖃᓄᐃᓕᔭᐅᓂᖓᓂᑦ ᓴᖅᑭᖅᑐᑦ 
ᑕᕝᕙᓐᖓᑦ ᕿᒥᕈᓂᐅᔪᒥᑦ ᒥᓂᔅᑕᐅᑉ ᑐᖏᓕᖓᓄᑦ, ᒥᓂᔅᑕ (ᐊᒻᒪ ᐸᓖᓯᒃᑰᔭᕆᐊᖃᖅᐸᑕ)   
  
ᐱᔭᕇᖅᓯᒪᓕᕈᓂ ᕿᒥᕈᔩᑦ ᓈᒻᒪᒋᔭᖓᓄᑦ ᐊᑎᓕᐅᕆᐊᖃᖅᑐᑦ ᐊᔭᐅᕆᐊᖅᓯᓂᕐᒥᑦ ᐊᑐᓂᕐᒥᑦ ᐅᓂᒃᑳᒥᑦ.  
  
ᓈᒻᒪᒋᔭᐅᖏᒃᑯᓂ ᐊᔭᐅᕆᐊᖅᓯᓂᕐᒥᑦ ᐊᑐᕐᓂᐅᔪᒥᑦ ᕿᒥᕈᔩᑦ ᐊᑐᓕᖁᔭᖏᓐᓂ, ᐆᒪᔪᕐᓂᐊᖅᑎᐅᔪᖅ ᓇᓖᕌᕈᓐᓇᖅᑐᖅ 
ᐊᔪᐃᓐᓇᕆᐊᒃᑲᓂᕐᓂᕐᒥᑦ ᐃᓱᒪᓕᐅᕈᑎᖏᓐᓂᑦ ᒥᓂᔅᑕᐅᑉ ᑐᖏᓕᖓᓄᑦ ᐃᓱᒪᓕᐅᕈᑎᖓ ᑭᖑᓪᓕᖅᐹᖑᒐᔭᖅᑐᖅ 
ᓄᓇᕗᑦ ᒐᕙᒪᒃᑯᑦ ᖃᓄᐃᓕᓯᒋᐊᕆᐊᖃᕈᑎ.  



  
ᑖᓐᓇ ᐱᓕᕆᐊᖑᓂᖓ ᓄᖅᑲᑎᑦᑎᖏᑦᑐᖅ ᐆᒪᔪᕐᓂᐊᖅᑎᐅᑉ ᐊᔪᐃᓐᓇᕆᐊᒃᑲᓐᓂᕈᓐᓴᕐᓂᖓᓂᑦ ᑕᐃᒪᓐᓇ 
ᐃᓱᒪᓕᐅᖅᑕᐅᔪᖅ ᑎᒥᒧᑦ ᐱᔪᓐᓇᐅᑎᖃᖅᑐᓂᑦ ᑕᐃᒪᐃᑦᑐᓂᑦ ᐱᓕᕆᐊᓂᑦ, ᓲᕐᓗ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ ᐱᓕᕆᔩᑦ, ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦ, ᑭᓪᓕᖃᖅᑎᑎᖏᑐᕐᓘᓐᓃᑦ 
ᓈᓖᕌᕋᔅᓴᖏᓐᓂᑦ ᐊᑐᖅᑕᐅᕙᑦᑐᓂᑦ ᓄᓇᕗᒻᒥ ᐃᖅᑲᖅᑐᐃᕕᖏᓐᓂᑦ.  
  
4.0 ᐱᔪᓐᓇᐅᑎᖏᑦ ᓯᕗᓕᖅᑏᑦ ᑲᑎᒪᔨᖏᑦ  
  
ᑭᓱᑐᐃᓐᓇᑦᑎᐊᖅ ᐅᕙᓂ ᐊᑐᐊᒐᕐᒥᑦ ᐅᖃᓕᒫᖅᑕᐅᔭᕆᐊᖃᖏᑦᑐᖅ ᑭᓪᓕᖃᖅᑎᑦᑎᓗᓂ ᐱᔪᓐᓇᐅᑎᖏᓐᓂᑦ ᓯᕗᓕᖅᑏᑦ 
ᑲᑎᒪᔨᖏᑦ ᐃᓱ,ᔨᐅᖅᑎᓪᓗᒋᑦ. ᐊᒻᒪ/ᐅᕝᕙᓘᓐᓃᑦ ᖃᓄᐃᓕᓯᒋᐊᕐᓗᑎᑦ ᐱᔾᔪᑎᖃᖅᑐᓂᑦ ᐱᔪᓐᓇᕐᓂᖃᖅᑎᑕᐅᔪᓂᑦ 
ᐃᖅᑲᓇᐃᔮᒥᑦ ᐃᓚᒋᔭᐅᔪᓂᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᔨᑦᑎᖅᑕᓂᑦ ᑭᒡᒐᖅᑐᐃᓪᓗᑎᑦ ᓄᓇᕗᑦ ᒐᕙᒪᒃᑯᓐᓂᑦ 
ᐃᓗᐊᓂ ᓯᓚᑖᓂᓘᓐᓃᑦ ᐃᓚᒍᑕᖏᓐᓂ ᑕᕝᕙᓂ ᐊᑐᐊᒐᕐᒥᑦ.  
  
ᑖᓐᓇ ᐊᑐᐊᒐᖅ ᕿᒥᕈᔭᐅᖃᑦᑕᓂᐊᖅᑐᖅ ᐊᒻᒪ ᖃᐅᔨᓴᖅᑕᐅᓗᓂ ᐊᕐᕌᒍᑕᒫᑦ.  
  
  
5.0 ᓄᖅᑲᕐᓂᖓᓄᑦ ᐃᓚᒍᑕᖓ  
  

ᑖᓐᓇ ᐊᑐᐊᒐᐅᔪᖅ ᐱᒋᐊᕐᓂᖃᓂᐊᖅᑐᖅ ᐅᓪᓗᓂᑦ ᐊᑎᓕᐅᖅᑕᐅᕕᖓ ᑎᑭᓐᓇᓱᓐᓂᖓᓂᑦ ᒫᑦᓯ 31
st
 2010  

  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



ᐊᑐᖅᑕᐅᓂᐊᖅᑐᑦ A  
  

ᐊᑐᓂᕐᒥᑦ ᐊᔭᐅᕆᐊᖅᓯᓂᕐᒧᑦ ᐅᓂᒃᑳᑦ  
   

 
ᐆᒪᔪᕐᓂᐊᖅᑎᐅᑉ ᐅᓂᒃᑳᖏᑦ:  
  
1. ᖃᓄᐃᑦᑑᓂᖓ ᐊᔭᐅᕆᐊᕐᓂᖓ: 
 
________________________________________________________________________________________________
________________________________________________________________________________________________
__________________ 
 
2. ᐃᓅᔪᖅ ᓇᐅᒃᑯᑦ ᐊᔭᐅᕆᐊᖅᑕᐅᓚᐅᖅᐸ? ᓇᓗᓇᐃᕈᒃ ᒫᓐᓇᐅᔪᒥᑦ ᐋᓐᓂᖅᓯᒪᓂᐅᔪᑦ ᖃᓄᐃᓘᕐᓂᐅᔪᒥᑦ ᐊᒻᒪ 

ᓇᒦᓐᓂᖏᑦ   
 
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________
____________________________________ 
  
  
  
  
 
ᐊᑎᖓ ᐊᒻᒪ ᖁᕙᓯᓐᓂᖓ ᐆᒪᔪᕐᓂᐊᖅᑎ ᐃᓚᐅᖃᑕᐅᔪᖅ: _______________________________________________  
  
ᐅᓪᓗᖓ ᖃᓄᐃᓘᕈᑕᐅᔪᖅ: _____/______/______  
  
ᐊᑎᖏᒃ ᐃᓄᐃᑦ ᐃᓚᐅᖃᑕᐅᔪᑦ: _____________________________________  
ᐊᕐᕌᒍᖓ: _____________  
ᑐᕌᕈᑎᖓ: _____________________________________________________  
  
ᓄᓇᓕᖓ ᓇᒦᓐᓂᖓᓘᓐᓃᑦ ᖃᓄᐃᓘᕈᑕᐅᔪᖅ: _______________________________________________  
 
 
 
 
 
 
 
 
 
 
 
 



ᓯᕗᕌ  
 
ᑐᓄᖓ 
 

 
 

 
  
  
  
  
   
 

 



 
 
ᐊᖏᔪᖅᑳᑉ ᐅᓂᒃᑳᖓ:  
  
 
 
ᐋᓐᓂᐊᓯᐅᖅᑎᑕᖃᕆᐊᖃᓚᐅᖅᐹ:  ᐄ  ᐋᒡᒐ   
  
ᐊᖏᕈᕕᑦ ᑭᓴᐅᓚᐅᖅᐸ ᑕᑯᔭᐅᔭᕆᐊᖃᖅᑐᖅ?     ᐆᒪᔪᕐᓂᐊᖅᑎ ᐃᓄᒃ ᑕᖅᑳᖓᑐᐃᓐᓇᖅ  ᑕᒪᒃᑭ  
  
ᖃᖓ ᐋᓐᓂᐊᓯᐅᖅᑎᒥᑦ ᑕᑯᔪᒪᓚᐅᖅᐸᑦ? ᐅᓪᓗᖅ ᐊᒻᒪ ᐅᓪᓗᖓ:__________ ᖃᑦᑎᒥᑦ_____________  
  
ᖃᓄᐃᑦᑑᓚᐅᖅᐸᑦ ᐋᓐᓂᕐᓂᕆᔭᖏᑦ?: 
________________________________________________________________________________________________
________________________________________________________________________________________________
________________________________________________________________________________________________
______________________________________________________________  
  
ᐸᓖᓯᒃᑯᑦ ᖃᐅᔨᒃᑲᖅᑕᐅᓚᐅᖅᐹᑦ? ᐄ  ᐋᒡᒐ  
  
ᐊᖏᕈᕕᑦ, ᖃᓄᖅ ᑲᔪᖏᖅᓯᒪᕙᑦ ᖃᓄᐃᓐᓂᐅᔪᒧᑦ (ᐱᖃᓯᐅᔾᔨᒋᑦ ᐊᔾᔨᖏᓐᓂᑦ ᐅᓂᒃᑳᓕᒫᓂᑦ, ᐊᒻᒪ 
ᐅᖃᖅᑕᐅᓯᒪᔪᓂᖅ)  
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________
____________________________________  
  
 
ᑭᓇᑐᐃᓐᓇᒃᒧᑦ ᑕᑯᓐᓇᖅᑕᐅᓚᐅᖅᐸ ᖃᓄᐃᓘᕐᓂᐅᔪᖅ?  ᐄ  ᐋᒡᒐ  
ᐊᖏᕈᕕᑦ, ᐱᖃᓯᐅᔾᔨᒋᑦ ᑕᑯᓐᓇᖅᑐᒥᓂᓕᒫᑦ ᐅᖃᖅᓯᒪᔭᖏᓐᓂᑦ ᑕᕝᕗᖓ ᐅᓂᒃᑳᒧᑦ  
  
 
ᐃᓄᒃ ᐃᓚᐅᖃᑕᐅᔪᖅ ᑕᕝᕙᓂ ᖃᓄᐃᓘᕐᓂᐅᔪᒥᑦ ᐊᐱᖅᓱᖅᑕᐅᓚᐅᕐᐸ? ᐊᐱᖅᓱᑕᐅᓐᓂᕈᓂ ᐱᖃᓯᐅᔾᔨᒋᑦ ᐊᔾᔨᖏᓐᓂᑦ 
ᐊᐱᖅᓱᖅᑕᐅᓯᒪᔪᓄᑦ ᑎᑎᕋᖅᑕᐅᓯᒪᔪᑦ ᐊᒻᒪᓗᑦᑕᐅᖅ ᓇᓗᓇᐃᖅᑕᐅᓯᒪᔪᑦ ᐅᖃᖅᑕᐅᓯᒪᔪᑦ.   
  
 
ᐊᖏᔪᖅᑳᖓᑕ ᑲᔪᖏᖅᓯᒪᓂᖓ ᖃᓄᐃᓐᓂᐅᔪᒧᑦ: 
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________



________________________________________________________________________________________________
________________________________________________________________________________________________
________________________________________________________ 

  
 
ᐊᔭᐅᕆᐊᖅᓯᓂᕐᒥᑦ ᐊᑐᓂᕐᒥᑦ ᕿᒥᕈᔩᑦ ᐅᓂᒃᑳᖏᑦ:  
  
ᕿᒥᕈᔭᐃᓐᓇᕆᓚᐅᖅᑐᒋᑦ ᑐᑭᓯᒋᐊᕈᑎᓕᒫᓂᑦ ᐱᑕᖃᖅᑎᑕᐅᔪᓂᑦ, ᑖᓐᓇ ᖃᓄᐃᓘᕐᓂᐅᔪᖅ ᑐᓐᓂᖃᓂᕐᐸ ᐱᓕᕆᕕᐅᑉ 
ᐊᑲᐅᖏᓕᐅᕈᑎᓄᑦ ᐊᐅᓚᑦᑎᓂᕐᒧᑦ ᐊᑐᐊᒐᕐᒧᑦ?  ᐄ    ᐋᒡᒐ 
  
ᐋᒡᒑᕈᕕᑦ, ᖃᓄᐃᑦᑐᑦ ᐊᑐᓕᖁᔭᐅᕙᑦ ᕿᒥᕈᔨᓄᑦ ᐱᔾᔪᑎᖃᖅᑐᓂᑦ ᑖᔅᓱᒧᖓ ᖃᓄᐃᓘᕐᓂᐅᔪᒧᑦ?  
  
ᐃᓂᖅᑎᕆᓂᖅ   ᐄ    ᐋᒡᒐ  
ᓄᖅᑲᖓᑎᑕᐅᓂᖓ ᐆᒪᔪᕐᓂᐊᖅᑎ  (ᐊᑭᓕᖅᓱᑕᐅᓪᓗᓂ) ᐄ    ᐋᒡᒐ  
ᓄᖅᑲᖓᑎᑕᐅᓂᖓ ᐆᒪᔪᕐᓂᐊᖅᑎ  (ᐊᑭᓕᖅᓱᑕᐅᓐᓇᓂ)  ᐄ    ᐋᒡᒐ 
ᐃᖅᑲᖅᑐᕋᒃᓴᖑᖅᑎᑕᐅᔪᑦ ᐆᒪᔪᕐᓂᐊᖅᑎ ᐄ    ᐋᒡᒐ  
ᓄᖅᑲᖅᑎᑕᐅᓂᖓ ᐆᒪᔪᕐᓂᐊᖅᑎ:   ᐄ    ᐋᒡᒐ  
ᐊᑐᓕᖁᔨᖏᑦᑐᑦ   ᐄ    ᐋᒡᒐ  
ᐊᓯᖏᑦ:_________________________________________________________________________________________
________________________________________________________________________________________________
____________________ 
  
  
ᐅᖃᐅᓯᒃᓴᖏᑦ ᕿᒥᕈᔩᑦ: 
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________
________________________________________________________________________________________________
______________________________________________________  
  
ᐊᑎᓕᐅᖅᑐᑦ:  
  
_____________________________   _________________________  
ᐃᑲᔪᖅᑎᖓ ᒥᓂᔅᑕᐅᑉ ᑐᖏᓕᖓ                      ᐅᓪᓗᖓ  
  
  
_____________________________   __________________________  
ᑐᑭᒧᐊᖅᑎᑦᑎᔨ, ᐆᒪᔪᓕᕆᔨᒃᑯᑦ                        ᐅᓪᓗᖓ  
  
  
_____________________________   _________________________  
ᐊᕕᑦᑐᖅᓯᒪᔪᒥᑦ ᐊᖏᔪᖅᑳᖅ,                          ᐅᓪᓗᖓ  
  
  
_____________________________   __________________________  
ᐊᖏᔪᖅᑳᖅ, ᖁᕙᓯᓐᓂᖓ                             ᐅᓪᓗᖓ  
 
 


